
DIPOTŠIŠO LE DIKARABO

BAHEBERE KAROLO I

 A ka kgona bjang go e dira ntle le Modimo? Yeo e tla ba yona
ya kgonthe, a e be e ka se be? E ka se dirwe ntle leMorena.

Ga ke ye go rera go tšwa go tšona tšohle. Eupša ke naganne
ke be nka no swara se sengwe mohuta wo boima, le a tseba,
kafao bokaone ke itokiše. Eupša, oo, e be e le kudu, bohwefo
kudu. Kafao mohlomongwe ga go dipotšišo tše ntši magareng ga
batho gona, e no ba dipotšišo tše bonolo le bohwefo. Gabotse, ke
thakgalela go leka go di araba bokaonekaone bjo ke kgonago, ka
thušo ya Morena.

2 Gomme ge Kgaetšedi Arganbright a le ka gare bošegong
bjo…Kgaetšedi Ruth. A o mo, Kgaetšedi Ruth? Godimo fa. Ke
na le…Oo, ee, ke na le tšhupabodulo fa, gomme…Aowa, ga ke
ne. Gabotse, nka kgona go e hwetša thwi ntle fa. Ke be ke ne
nayo ka pukungmoraba ya ka, gomme ke tlogetše pukumoraba
ya ka gae. Bjale, ge lephodisa le ka ntshwara ke eya gae,
Ngwanešu Fleeman, o tle o mphološe. Botša Billy ke…tlogetše
pukumoraba ya ka gae, ke otlela ntle le laesense bošegong bjo.
Gomme ke naganne gore ke be ke ne yona ka morabeng wa ka;
ke nno fetola diaparo. Ke kitimetše ka gare, morago ga sekgalela
se, ke be ke ripa bjang ka pelapela gomme ke ile ka swanela go
tlogela le go hlaganela le go tsena ka gare, go fetola diaparo le
go kitimela tlase fa. Gomme ke—ke tlile le pukuntšu, eupša o ka
kgona go e humana kamorago ga fa ka ntle ga kua.

3 O se ikwele gampe ka lengwalo lela. Ge ke se ka tsoge ka
hwetša le lengwe la go befa lela, lela e tla ba lengwalo le lekaone.
Le be le le gabotse. Le be le le kudu, le lekaone kudu. Ke go
boditše ke be nka se le bale, eupša ke ngwegetše godimo go lona,
le a tseba, gomme ke no se kgone go le swara botelele e ka ba bofe.
Ke nno makala se o se boletšego. Gomme le be le le kudu, le le
kaone kudu, le ngwadilwe boka morutiši wa kgonthe wa sekolo
a swanetše go ngwala. E be e le le lebotse, gomme ke a le leboga.
Gomme le—le go fa…

4 Le a bona, ke rata mangwalo a yo mongwe yo a tla—a tla
fapanago gannyane le wena. Le a bona, ge o eya go bapa botelele
nako yohle, ga go yo a fapanago le wena, o a taloga. O swanetše
go hwetša phapano ye nnyane gore o kgone go kwešiša gomme o
epe go ya fase. Gomme—gomme o no tsena ka go setlwaedi se tee
ge o sa šetše; ka gona o—ka gona o tsena ka bothateng ge o dira
seo. O swanetše go ba mohuta wa go tšwelapele o sepela gomme

o hwetše yo mongwe go fapana le wena le go tlharamolla mafofa
a gago gatee ka lebakana.
5 Mošola ka Afrika ke hweditše ditau tše pedi tše nnyane,
gomme e be e le baisa ba bannyane ba dinthathana, e ka ba ka
mokgwa woo. Ya go marotho, ye nnyane, tau ya nthathana; tau
ye nnyane, taugadi ye nnyane. Gomme bjale, di be di lebega boka
dikatsana, e be e le tše nnyane ka mokgwa woo, tše nnyane…
dilo tše nnyane tše botsebotse, di be di no bapala. Gomme ke be
ke eya go di tliša morago Amerika, ke be ke na le tšona ka go
seroba sa dinonyana. Ke be ke eya go di tliša morago, eupša ga
se nke ke kgona go hwetša e ka ba—e ka ba eng go di upela, pheko
e ka ba efe. Gomme ga se nke ba ntumelela go di tliša ka United
States ntle le tšona go upelwa pele, gomme ga se nke ke kgona go
e hwetša ka go Afrika yohle. Eupša ge o be o nyaka go tseba ge
ebe e le tau goba aowa, e no tlharamollela boya bja yona morago
nthathana gannyane. E tla tla go lwa le go go dira o tsebe o be
a le tau, kafao—kafao seo ke mohuta wa go go dira o tsebe mo a
bego a eme.
6 Ke ka tsela ye o swanetšego go dira gatee ka lebakana, le
a tseba, mohuta wa go tlharamollela boya morago, go hwetša.
Eupša, bjale, ga re befelwe boka tau; re no—re no rata seo,
go…batho go botšiša dipotšišo. Gomme dipotšišo boka tšeo,
Kgaetšedi Ruth, ke kudu, ye botse kudu go nna. Ke…Ke—ke
rata yeo, le a bona. Ke mohuta wola wa go befa ka kgonthe wo
ke hloyago go o hwetša. Eupša tšona…ebe e le ye kaone.
7 Bjale re ne dingwe tše botse, tša go hudua, feela dipotšišo
tša gae. Go ne moreri morago kua ka kamoreng ya ka morago
gonabjale, o mpotšišitše, o rile, “Baprofeta ba babedi ba Kutollo
11, a ba tla tla ka gare pele ga Tlhatlogo? Goba feela pele ga
go tlošwa ga Israele? Gomme eng…” Bjale, woo ke mohuta wa
dipotšišo wo—wo—wo o go tlemago go dikologa. Eupša dipotšišo
tše bonolo tše boka ye di lokile.

Eupša bjale, pele re thoma, a re inamišeng dihlogo tša rena
bakeng sa thapelo:
8 Tate, go lemogegile gore geO be a lemengwaga ye lesomepedi
bogolo, O ile wa hwetšwa ka Tempeleng le ba mangwalo le
bahlomphegi, o boledišanaMangwalo le bona. Gomme ba ile—ba
ile ba makala ka…banna ba kgale, gomme ba hlahlilwe gabotse
ka Mangwalo, gomme efela Mošemane yo monnyane wa e ka ba
mengwaga ye lesomepedi bogolo o be a no kgona—a no kgona
go fenya, ka go hlaloša Mangwalo. O be o le ka taba ya Tate wa
Gago. O rile go mme wa Gago, “A ga o tsebe gore Ke swanetše go
ba ka go taba ya TatewaKa?” go hlalošaMangwalo ka ditlhalošo
tša wona tša semoya.
9 Gomme bjale re a rapela,Morena, gore—goreWena o tseba ka
fao re lego go fokola le go šwašwaela, gomme re batho ba go ba le
diphošo bjang, gore O tla no tla le rena bošegong bjo ka sebopego

sa Moya woMokgethwa, gomme o tla hlaloša Mangwalo go rena.
Ke letile le go ithekga ka Wena. Gomme ge nka tsoge, ka nako e
ka ba efe, ka leka go bea dikgopolo tša ka mong goba tlhathollo
goba selo tsoko sa go ikhola, go leka go e dira e kwagale boka
tsela ye ke bego ke e hlatholla e be e tla loka, tswalelamolomowa
ka, Morena, boka O be o tla…O dirile ditau, ge di tlile morago
ga Daniele. Wena o sa le Modimowa go swana.
10 Gomme anke e be ka moka…Ge re ithekgile godimo ga
Moya wo Mokgethwa, anke A no utolla dilo tše go rena. Gomme
ka gona ge A di bolela, a di dire go ba pepeneneng gore yo a
botšišitšego potšišo o tla kgona goO amogela. Gomme geO araba
go thulana le se ka mehla ke se dumetšego, gona anke pelo ya ka
e hlalale le gona, Morena, go tseba gore ke hweditše se sengwe
se seswa, le tsela ye nngwe ye botse ya Morena. Gobane O rile,
“Puruputšang Mangwalo, gobane ka go Wona le nagana le na le
Bophelo bjo Bosafelego, gomme keWonaApakago kaNna.”
11 Bjale, morago ga thuto ye ya Lengwalo, ka nnete e tla hlohla
dikgopolo tše ntši le go ya pele. Gomme ke a rapela, Modimo,
bjale gore dipotšišo tše tšohle di bonala di botšišitšwe ka bose
kudu le boleta, anke Moya wo Mokgethwa o di arabe ka boleta
le bose. Gobane re e kgopela Leineng la Jesu, le bakeng sa letago
laModimo, le go agelagodimoKereke yaGagwe. Amene.
12 Go ne makga a mantši mo maikaelelo a go ikhola e ka ba go
eng, a nogo senya tatso ka moka ya yona. Gomme bjale, dipotšišo
ka morago ga Lengwalo le di botšišitšwe.
13 Bjale, ge nka no tswinya nthathana gannyane bošegong bjo,
ke ne leino le tšwile. Gomme ke le tsentše, gomme ga ke kgone go
rera, ke a nokologa ge ke rera; ke a le ntšha, gomme ke nyakile
ke letša molodi.
14 Mdi. Billy Graham o boletše kanegelo ka yena, gore go
thantshelwa gampe kudu a kilego a mmona, e bile, ge a bile
le leino le tšwile ka pele. Gomme a le timetša, gomme o bile
le lenaneo la thelebišene nako yeo, gomme—gomme o be a sa
kgone…Gomme le be le le mo poleiting le meno a mangwe a
morago godimo ga lona. Gomme ge a eya go bolela, o be a letša
“fše, fše” go kgabola leino la gagwe. Gomme o rile o be a le
fase matolong a gagwe, a rapela gomme a fufulelwa, metsotso
ye lesome pele ga kgašo ya thelebišene, gomme mafelelong ba le
hweditše moo le rothilego go tšwa go para ya marokgo a gagwe
momogogorupongwa dieta tša gagwe. Yomongwewa bathuši ba
gagwe o le hweditše, leino lela lamaitirelo. GommeMdi. Graham
ommoditše yona, godimo fa. Gommekafao ke bile le lona godimo
ga ntsekana ye nnyane ya pampiri, ke nagana ke na le lona fa ka
Beibeleng ya ka.
15 Gomme kafao ke mohuta wa…ge re tšofala gannyane le go
onala, le a tseba, gomme o swanela go loba a, go e dira ye mpe.
Gomme kafao ke…ge ke be ke le ntle le Ngwanešu Roberson

morago kua, le bona, ke be ke le gohle mosong wo mongwe ka
roba tshetlana go tšwa go lona, gomme ke ile ka swanela go le
tšeela go ngaka, go le dira le lokišwe. Kafao Morena a oketše
ditšhegofatšo tša Gagwe.
16 Bjale re a ya, bjale, ke ya go leka go kgabola ye nngwe
le ye nngwe ya tšona, ge nka kgona. Gomme, Ngwanešu Tony,
ka mogau wa Modimo, ke hweditše tlhathollo ya toro ya gago,
gomme e be e kgahliša. Ke thakgetše kudu go bona yeo. Gomme
ke tlhathollo ye botse, ye ke thankago ga ka swanela go efa
phatlalatša fa, kafao ke tla go fa yona sephiring ge o—ge o sa…
ge o e nyaka ka tsela yeo. O mpotšišitše bošegong bjo bongwe,
o bile le toro, gomme ga se ke kgone go mmotša feela se e
bego e le sona go fihla ke ile go Morena gomme ke e rapeletše.
Morago Morena o e utolotše morago go nna gomme o mpoditše
se tlhathollo e bego e le sona. E be e kgahliša, ditaba tše botse
tša gago, Ngwanešu Tony.
17 Bjale, ka go potšišo ya mathomo. Bjale, ke no se tsebe ke
thome kae pele, gobane tšona tšohle ke tše botse. Eupša, bjale,
re leka go se tšee botelele kudu, gomme mohlomongwe re ka di
fetša ka Lamorena, ge re sa di fetše.
51. Hlaloša go ra go reng ka “kotlo ya kagosafelego,” ka go

Mateo 25:46. “Eupša…” Yeo ke potšišo.
52. Ka gona, potšišo ya bobedi: “Eupša bana ba mmušo ba tla

lahlelwa leswiswing la ntlentle,” a e ka ba go swana le go ba
lahlela ka ntle ga monagano wa Modimo?

18 Gabotse, bjale, hwetšang potšišo ya lena ya mathomo ye e
hwetšwago ka go Mokgethwa Mateo, ya masomepedi-…tema
ya 25. Bjale re tla…Bjale, ga se ka ke ka ithuta tše, ke nno di
lebelela ka morago kua, gomme ke nno leka bokaonekaone bjo
ke—bjo ke tsebilego bjang. Gomme ya ka…Phetlang le nna ka
Dibeibeleng tša lena, ge re ithuta Yona. Bjale, ke be ke nyaka go
hwetša ye go tšwa go pukuntšu ya Segerike gape, gore le hwetše
se—se setlogo sa yona. Gomme ke—ke rata yeo. Kafao ka gona re
tla ba le Yona ka go bobedi se—ka go bobedi se—se Segerike le ye
nngwe. Gomme bjale ye e tla ba—e tla bamohuta wa go nokologa
le go ithuta, gobane ke swanetše go obeletša le go topaMangwalo
feela kae kapa kae ke kgonago go a hwetša, gomme ke a bee ka
lefelong la wona. Go lokile.
19 Bjale, e ka ba mang a nyakago Beibele go ithuta ka yona?
Ge o dira, phagamišetša seatla sa gago godimo. Gomme re…Ke
nagana re ne tše tharo goba nne morago fa. Ge o nyaka go ithuta
ka Lengwalo, go lokile. Ngwanešu Cox, a o ka tla fa gomme o
ntšeele Dibeibele tše? Gomme e—e go loketše, ge o ka kgona,
go…(e tee šele, gomme nno—nno di tšeela tlase ge o nyaka,
bontši bjoo). Gomme mang kapa mang a nyakago e tee, e no iša
seatla godimo, mošemane o tla di tliša thwi go lena, le a bona.
Gomme re nyaka go ithuta ammogo, le go no…

20 Bjale, go palo ye le ditema tša mafelelo…ditema tše di
šupago tša mathomo tša Puku ya Bahebere. Morago ga go
ruta, nnete, mošemane yo a ngwadilego tše fase, dihlogo tše,
Ngwanešu Mercier le Ngwanešu Goad, ba ne natšo gomme ba
lokišetša go di phatlalatša ka sebopego sa puku. Gomme ba ne
nayo. Bjale…gomme ga re ne selo boka go dirwa tsela seripa, re
no ngwapa lebala. Gomme ke a nagana ba di biditše…gomme
ba tšere tše—tše borala go tšwa go…gomme ba nno pholetšha
tše borala, di se kae feela tša tše borala tša thuto ya Bahebere.
Ngwanešu Mercier o tla ba le tšona ka pejana, di ngwadilwe,
mang kapa mang a di nyakago.
21 Bjale ye ka fa, e tliša ka gare…O ka se kgone go ya go
kgabola feela…ka go kereke ya boebangedi, e lego ye ke kereke
ya boebangedi. O ka se kgone go ya go kgabola thu—thu thuto
ntle le go tsoša dikgonono le dikgopolo tša batho ba bantši. O
swanetše. Bjale, ke kgole le go ba morutiši, e sego mohlarolli wa
Beibele le gannyane. Eupša ga ke tsoge ka leka go—go bolela e ka
ba eng, goba ebile go dira e ka ba eng, eupša pele—pele go botšiša
goba go hwetša selo sa ka se sekaonekaone sa sona.
22 E botšišitšwe nna ke ngwanešu morategi bošego bja go feta,
o rile, “Ngwanešu Branham, Ngwanešu Seward o kile a bolela
gore o—o no se kgone go go gata semphintshane e ka ba kae. Le
a bona, gore ka mehla o na le tsela tsoko go dikologa go tšwela
ka ntle ga sona.”
23 Ke rile, “Gabotse, lebaka la seo, ka mehla ke leka go nagana
pele ke dira e ka ba eng. Le a bona? Gomme ka gona ge batho
ba mpotšiša, ka gona ke kgona go ba botša se megopolo ya ka
e bego e le sona. Le a bona?” Eupša ke ge o nagana gabotse.
Gomme pele o dira e ka ba eng, leka go tšea lehlakore le Modimo
a ka ratago o le tšea, gona ka kgonthe go tla ba bothata go gatwa
sephintshane.
24 O be o ka se eleletše nako ye—ye Ahaba a lekilego go gata
Eliya sephintshane. A le ka eleletša ka nako ye Bafarisei ba
lekilego go gata Jesu sephintshane? Le a bona, O bile le—O bile
le karabo ka pela, gobane se sengwe le se sengwe A se dirilego, O
se dirile ka thato ya Modimo, gomme O…yeo ke tsela ye A—A
kgonnego go e hwetša. Bjale, ke ka tsela ye re e nyakago ka ye.

Bjale potšišo e a botšišwa, re tla dula le potšišo:
Hlaloša go ra eng ka “kotlo ya kagosafelego,” ka go Mateo
25:46.

25 Bjale theetšang sekgauswi ka kgonthe. Yo mongwe le yo
mongwe bjale, Mateo 25:46:

Gomme ba ba tla ya ka go kotlo ya kagosafelego:…
26 Bjale, potšišo ke, “Eng…Hlaloša…” Bjale lentšu
kagosafelego le tšwa go lentšu go tšwa go “go ya go ile le go
ya go ile,” gomme neng le neng ke “sekgala sa nako.” Le no ra

“nako ye kaalo,” bjalo ka neng le neng. Bjale ge le ka no bala…
Ga ke tsebe ke mang a ngwadilego dipotšišo, gobane ga go yo a
beilego leina la bona godimo ga tšona; go be go se gwa swanela
go ba, ga ke a nyake, le a bona.

Eupša ba ba tla ya ka go kotlo ya kagosafelego:…
(Bjale šetšang, bao ke ba babe.)

27 Bjale, motho morategi—morategi yo a botšišitšego potšišo, e
no E bala ka moka:

…eupša baloki ka bophelong bjo bosafelego.
28 Ba babe ba tla ya ka go kotlo ya kagosafelego (sekgala se
se itšego sa nako), eupša moloki o ne Bophelo bjo Bosafelego.
O ka se tsoge wa hwetša kotlo ya Gosafelego, e ka se kgone go
ba. Le a bona, ge ba ne kotlo ya Gosafelego, ba ne Bophelo bjo
Bosafelego; ba ne Bophelo bjo Bosafelego, ba phološitšwe. Le a
bona, e ka se kgone go ba. Bjale ge le ka šetša, po—po potšišo e
botšišitše yonamong…e ikaraba yonamong. Le a bona?

Gomme ba…
Bjale šetšang, ke tla fihla pele ga fa:
…gomme ba…

29 Ka go ya 20…temana ya 44:
…gomme le bona ba arabile, ba rile go Yena,Morena,

ke neng re tla swarwago ke tlala, ke neng le lenyora,
le mosetsebje, gomme le go hlobola,…le ka kgolegong,
gomme ra se go direle?
Ka gona tla—ka gona o tla ba araba, a re, Ruri Ke re

go lena, Bontši bjo le e dirilego…go yo motee wa ba
bannyane ba, le e dirile…go nna.
Gomme ba ba tla ya ka go ya kagosafelego

(kagosafelego) kotlo: (bao ke ba babe)…eupša baloki
ka go Bophelo bjo Bosafelego.

30 Le bona phapano? Yo mobe o ne kotlo ya kagosafelego,
eupša kagosafelego ke “sekgala sa nako.” Bjale, ge go ka be
go swana, go ka be go ngwadilwe, “Gomme ba ba tla ya ka
go kotlo ya kagosafelego, yo mongwe o tla ya ka bophelong
bja kagosafelego.” Le a bona? Goba, “Ba tla ya ka kotlong ya
Gosafelego, gomme yo mongwe ka bophelong bjo Bosafelego.”
Le a bona, ge go ne kotlo ya Gosafelego, go otlwa neng le neng
le go ya go ile, gona go ne bjo Bosafelego…o ne Bophelo bjo
Bosafelego; gomme Bophelo bjo Bosafelego bo nnoši, gomme
bjoo bo tšwa goModimo. Se sengwe le se sengwe ntle le mathomo
ga se ne bofelo, se sengwe le se sengwe sa go ba le mathomo se
ne bofelo. Le bona se ke se rago?
31 Bjale, Lengwalo Lonamong leo mo—mo motho morategi le
arabile…Bjale ge o ka le tšea ka pukuntšu, “Gomme ba ba tla
ya pele ka go ainion, ba ripilwe, le go ya ka go kagosa-…le go

mollo, letsha la mollo.” Bjale, lentšu a-i-n-i-o-n le ra “sekgala sa
kotlo.” Ka go pukuntšu ya Segerike, thwi fa, “sekgala sa kotlo,”
goba, “nako ya kotlo.” Le a bona, “Ba tla ya ka go nako ya
kotlo.” Lentšu le a šomišwa, a-i-n-i-o-n.Ainion, le rago “dinako,
nako, nako ye e lekanyeditšwego.” Gona le tšeele morago ka
go—ka go tlhathollo fa, Seisimane, kagosafelego ke “nako ye e
lekanyeditšwego.” Le a bona, le tšwa go Segerike, “tekanyo ya
nako.” Lentšu ainion goba a-i-n-i-o-n, ainion le ra “nako ye e
lekanyeditšwego ya kotlo.”
32 Eupša gona bala tše dingwe, “Eupša ba ba tla ya ka go
Bosafelego.” Yeo ke phapano. Le a bona, Bophelo bjo Bosafelego.
Gosafelego go tšwa go lentšu la “Bokagosafelego,” gomme
Bokagosafelego ga išita ga bo ne mathomo goba bofelo. Ke neng
le neng le neng le neng. Bjale yeo e swanetše go araba yeo, gobane
ge o ka no bala Lengwalo sekgauswi ka kgonthe, o tla bona.
33 “Gomme ba ba tla ka go kotlo ya kagosafelego, eupša
baloki…” Ba babe ba tla ya ka go kotlo ya kagosafelego, ba
tla otlwa lebaka la sekgala sa nako; mohlomongwe bilione ya
mengwaga, ga ke tsebe, eupša ka nnete o tla otlwa bakeng sa
dibe tša gago. Eupša ke nnete ka fao sebe se bilego le mathomo,
sebe se ne bofelo. Kotlo e bile le mathomo, gomme kotlo e ne
bofelo. Gomme hele e hloletšwe diabolo le barongwa ba gagwe.
Le a bona? Go lokile. Bjale, ke na le ye nngwe tlase fa go araba
ka go yeo, feela mo metsotsong e sego mekae, e lego ye botse, e
tlemagana ka go yona.

Bjale, eupša ba fa: “Eupša bana ba mmušo ba tla lahlelwa
ntle ka leswiswing,” a ye e swana le go ba lahlela ka ntle ga
monagano wa Modimo?

34 Aowa, e be e ka se swane. Bjale, o šupa fa go Selalelo
sa Monyanya. Bjale, “Gomme bana ba mmušo,” bjalo ka ge
go botšišitšwe fa. Bana ba mmušo ke Bajuda, gomme ba
lahletšwe ka leswiswing la ntlentle. Gomme ba—ba lahletšwe
ka leswiswing la ntlentle, gobane ba ile go kgabola nako ya
go lla le go golola le go tsikitlana ga meno. Ba ile ba lahlelwa
ka leswiswing la ntlentle gobane e be e tla fa wena sekgala go
sokologa, eupša ga se ba tsoge ba lahlelwa ka ntle ga monagano
wa Modimo. A ka se tsoge a lebala Israele. Gomme Israele, bjalo
ka ge mmadi wa Beibele a ka ba mang a tseba, e bitšwa “bana ba
mmušo.” Le a bona, ke mmušo, tshepišo. Ke mantšu a mangwe,
Modimo o mekamekana le setšhaba, ge A be a mekamekana le
Israele, e lego bana ba mmušo.
35 Bjale, le a elelwa, O boletše kua, “Gomme Abraham le Isaka
le Jakobo,” ka lefelong le tee, “ba tla tla gomme ba tla dula ka
mmušong ka nako ya bofelo.” Le a bona, le gore Abraham, Isaka
le Jakobo ba be ba tla ba ka mmušong; ba be ba le, ba be ba
le batho ba tšhegofatšo ba mmušo. Eupša bana ba mmušo ba tla
rakelwa ntle ka leswiswing la ntlentle.

36 Bjale, moo tšhupo e tlago go tšwa gona fa kemo—keMonyadi.
Ge Monyadi a etla, ge ba be ba le…Tše tlhano tša dikgarebe
di ile ka ntle go gahlanetša Morena, gomme—gomme ga se tša
ke tša tšea oli e ka ba efe ka leboneng la tšona. Gomme tše—
tše dingwe tše tlhano di tšere oli ka maboneng a tšona. Bjale,
ge le ka hlokomela, ke seswantšho se sebotse, bobedi ka Mojuda
le Montle, bjalo ka baganwa. Bolokang ka monaganong gore, go
ne magoro a mararo a batho nako yohle: Mojuda, Montle (wo
fomale),…; Mojuda, Montle, le Kereke. Ge o ka hlakahlakanya
bao, ka nnete o tla tsena bothateng ge o thula Kutollo. Gobane
ge o sa…
37 Boka Mna. Bohanon a rile go nna nako ye nngwe, o rile,
“Billy, mang kapa mang a ka lekago go bala Kutollo o tla
ba le dikatapowana. Gobaneng,” o rile, “Monyalwa šo fase mo
lefaseng, gomme tra—gomme trakone e tshwa meetse go tšwa
molomong wa gagwe go dira ntwa le yena.” Gomme o rile, “Ka
gona ka nako ya go swana ye Monyalwa a emego bjalo ka kete
tše lekgolo masomenne nne” (thuto ya Hlatse ya Jehofa) “godimo
ga Thaba ya Sinai. Gomme ka nako ya go swana Monyalwa o ka
Legodimong.” Aowa, aowa, o phošo.
38 Go ne magoro a mararo a batho. Le a bona, wona ke,
Mojuda yo a gannwego, gomme go ne kgarebe ye e robetšego
yeo meetse…Ga se Peu ya mosadi, ke mašalela a Peu ya mosadi
ao trakone e tshwelego meetse go tšwa molomong wa gagwe…
Kutollo 11. Gomme ka gona, gabotse, Bajuda ba kete tše lekgolo
masomenne nne ka go felela e be e se Monyalwa, ke mašalela
a kereke ya Bajuda. Gomme thuto ya Hlatse ya Jehofa ye e ba
beago bjalo ka Monyalwa, ga ke bone le ka kgona bjang go dira
seo, gobane, ga se Monyalwa.
39 Ge le ka hlokomela godimo ka go Kutollo kua, E rile,
“Gomme ke dikgarebe.” Gomme ke balaki. Gomme molaki e be
e le eng? Ba be ba le…Molaki e be e le bahlapetši ba tempele
ba ba bego ba hlapetša kgošigadi, gobane ba be ba…ba be-…
E be e le banna bao ba bego ba šatakolotšwe. Ba bile…A le
hlokometše, e rile, “Ga se ba itšhilafatša ka basadi bonabeng”?
Ba be ba le balaki ba tempele. Gomme e be e le palo ye e
hlaotšwego ye Modimo a e tšerego go tšwa go Bajuda ba ba
kgethilwego. Bjale, ge le ka hlokomela…Ge re ka kgona go no
hwetša yeo nakwana feela, kafao e tla ba mohuta wa go e ruma
kamonaganongwa gago,moo o ka kgonago ka kgonthe…
40 A re hwetšeng Kutollo, tema ya 7, gomme re tla hwetša fa
bjale, moo, kae…seE se boletšego. Ke selo se sebotse:

Gommemorago ga se…Ke bone barongwa ba bane ba
eme dikhutlong tše nne tša lefase,… (bjale ye e bapela
le Hesekiele 9, moo a bonego ditshenyo tša Bajuda.
Gomme fa o bona ditshenyo tša Bantle, Kutollo, tema
ya 7) …Gomme ke bone barongwa ba bane ba eme

dikhutlong tše nne tša lefase, ba swere diphefo tše nne
(diphefo di ra “ntwa le kgogakgogano”)…gore phefo
e se ke ya foka godimo ga lefase, le ge e le godimo ga
lewatle,…goba mohlare e ka ba ofe. (gomme yeo ke
ntwa, “go swara”)

41 Oo, ge nkabe re bile le nako go ya ka botlalo go potšišo ye.
Seo se diregile…Moo ke mo Russell a hlakahlakanego. Russel o
profetile, go boneng go tla fa. O profetile, “e be e tla ba go tla ga
Morena Jesu,” a sa tsebe gore e be e le go—go swaiwa ga Kereke.
Le a bona?
42 Gomme ba makala ka fao ntwa ya lefase…Ntwa ya Pele
ye Lefase. Lebelelang, e eme ka la lesometee Nofemere, ka
iri ya lesometee ka letšatšing; kgwedi ya lesometee, letšatši la
lesometee, le ka iri ya lesometee. Gomme ka pela ka morago ga
fao, kolobetše ya meetse Leineng la Jesu ya utollwa le Kolobetšo
ya Moya wo Mokgethwa go Kereke. Tlwa, ka pela ka morago
ga fao.
43 Ge o e tšeela godimo ka go Kutollo, ka fao re E tlemilego
mmogo, le gare ga Lebaka la Filadelifia le la Laodikia. Gomme
Mamethodist ba bile le Lebaka la Filadelifia, lerato la boena.
Gomme lebaka la mafelelo, lebaka la kereke, e be e le Lebaka la
Laodikia, e bego e le lebaka le bolelo. Gomme O rile ka kua, “Ke
beile mojako (mojako wa go bulega) pele ga gago.” Mojako wa go
bulega! Gomme ge le ka šupa Mangwalo ao morago, le tla tlema
Molaetša kamoka thwi ka go lefelo le tee kua go bontšha tlwa.
44 Šetšang! Fa gore se sengwe le se sengwe e bile Tate, Morwa,
Moya wo Mokgethwa, ka kolobetšong, (e lego re be re eya go
tsena ka go yona thwi) e bego e le thutotumelo ya Katoliki go
felela gomme e sego thuto ya Bokriste. Aowa, mohlomphegi. Ke
no…Re e hweditše thwi fa, bošegong bjo, go tla ka go yona;
ka pukuntšu, gape. Le a bona? Ee, mohlomphegi, le ka histori
gape. Ga se nke e ka ba mang a tsoge a kolobetšwa ka mokgwa
woo ka Beibeleng, goba e sego lebaka la mengwaga ya pele ye
makgolotshela ka morago ga Beibele. Gomme nka kgona go e
netefatša thwi fa ka thuto ya Katoliki mong, gore ke bona ba ba
e thomilego, le go fafatša le go tšhela.
45 Di tlile ntle ka go kereke ya Wesleyan, le go kereke ya
Methodist, Methodist e e tlišitše go kgabola go ya go Baptist,
Baptist e e tlišitše pele go kgabola, gomme e sa ntše e le thuto
ya maaka! Gomme e ka kgona go tla morago ka Beibeleng le go
netefatša go lena gore Beibele e boletše gore “o ne leina gore o a
phela, eupša o hwile.” Yeo ke nnete tlwa. Gomme ba bile…
46 Nka netefatša gore Beibele e rutile gore ba be ba šomiša
Leina la Gagwe ka kolobetšong go fihla go lebaka la leswiswi,
go ya ka—lebaka la bone…la le—le lebaka la kereke, Lebaka
la Kereke la Peregamo. Gomme O rile, ka gare, lebakeng
la mengwaga yela ye makgolo a lesometlhano ya mabaka a

leswiswi, yo mongwe le yo mongwe, o rile, “O ne seetša se
sennyane se šetšego, gobane ga sewa latola Leina laKa.”
47 Ge go etla go lebaka le lengwe lela godimo kua, lebaka la
Katoliki, O rile, “O ne leina gore o a ‘phela,’ eupša o hwile!
Gomme o latotše Leina la Ka.” Ke lena fao. Le a bona? Yohle
e no tlemaganya seswantšho se setee se sebotse mmogo, Beibele
ka moka.
48 Bjale hlokomelang ye:

…go swara diphefo tše nne…
Gomme ke bone morongwa yo mongwe a rotoga go

tšwa Legodimong, a swere leswao la Modimo wa go
phela:…(Leswao)

49 Bjale, leswao la Modimo wa go phela ke eng? Bjale, lena
baena ba Advent le ya go re, “Boloka letšatši la sabatha.” Ke
nyaka le mpontše yeo ka Lengwalong. Ga e gona. Ga go lefelo le
tee le e diregilego…ke—ke leswao…
50 Ge le ka bala Baefeso 4:30, ka pelapela, le tla hwetša se
Leswao la Modimo wa go phela e lego sona. Baefeso 4:30 e
re, “Le se ke la nyamiša Moya wo Mokgethwa wa Modimo
wo le swailwego ka wona go fihla letšatši la topollo ya lena.”
E sego go fihla tsošeletšo ya go latela, eupša o ne tšhireletšo
ya Gosafelegelo (uh-huh). “Le se ke la nyamiša Moya wo
Mokgethwa wa Modimo wo le swailwego ka wona go fihla
letšatši la topollo ya lena.” Bonang ge eba Baefeso 4:30 ga e
bolele seo, morago tšea go bala mothalong ga lena gomme le
e kitimišeng yohle tsela ka moka go kgabola Mangwalo fao,
gomme le hwetše. Bjale, “Go swaiwa go fihla letšatši la topollo
ya lena. Go beng le leswao laModimowa go phela.”
51 Bjale, elelwang, Moya wo Mokgethwa ga se wa rutwa bjalo
ka Kolobetšo ya Moya wo Mokgethwa go fihla ka morago ga
Ntwa ya Lefase ya I. Re sa tšo keteka mogobo wa rena—wa
rena wa gauta, mengwaga ye masomenne, goba ngwaga wa
bomasomenne wa mogobo.

…gomme o goeleditše ka segalontšu se segolo go
barongwa ba bane, go bona bao ba bego ba filwe go
gobatša lefase goba lewatle,
A re, Le seke la gobatša lefase ga išita le lewatle, goba

mohlare e ka ba ofe, go fihla re swaile bahlanka…
(bjale le theogela go potšišo ya lena, “bana,” le a
bona)…bahlanka ba Modimo wa rena phatleng ya
bona. (le se ke la gobatša, le se ke la senya lefase, le se
ke la lesa pomo ya athomo ya thuthupišwa, le se ke la
ba le selo sa go felela go fihla bahlanka ba Modimo wa
rena ba swailwe)

52 Bjale, ge re ka kgona go tšeela ye morago mošola le go
kitimela morago kua, kafao gore—gore ebile go The Decline of

the World’s War, ka go bolumo ya bobedi, ge Mogenerala Allenby
a lwele ka gare go fihla a teile methalo ya Jerusalema, gomme o
nno leletša morago go Kgoši ya Engelane, gomme o rile, “Ga ke
nyake go thunya toropokgolo, ka baka la bokgethwa bja yona.”
O rile, “Ke tla dira eng?”
53 O rile, “Rapela.”
54 Gomme o fofile ka godimo ga yona gape, gomme ge ba dirile,
ba rile, “Allenby o etla.” Gomme go be go le boMohammedan ka
kua, ba naganne o rile, “Allah o etla.” Gomme ba phagamišitše
folaga ye tšhweu gomme ba ineela gomme Allenby o matšheditše
ka Jerusalema gomme o e thopile ntle le go nthuntšha kolo, go ya
ka seprofeto, yeo ke nnete, gomme a e bušetša morago godimo
go Bajuda.
55 Morago ba tsošitše Hitler go hlomara Bajuda, le bohle go
dikologa godimo ga lefase, le go ba kitimišetšamorago ka kua.
56 Gomme Beibele e rile O be a tla ba “bušetša morago godimo
ga diphego tša ntšhu.” Gomme ge ba thoma go tla morago…
Kgatišobaka ya Life le tšona di e rwele ge dibeke di se kae tša
go feta, moo ba ba tlišitšego morago ka dikete, ka Jerusalema,
gomme ba ile ba belege bale ba go tšofala ka magetleng a
bona. Ba ile ba botšollišwa. Ke na le yona mo motatologong le
seswantšho. Gomme o rile…Kua go lekeletše folaga dinaledi
nne ya Dafida, e lekeletše kua; folaga ya kgalekgale lefaseng,
lekga la mathomo e phaphasetšwe lebaka la mengwaga ye kete
tše pedi.
57 Jesu o rile, “Gemogo o khukhuša,molokowo o ka se fete.”
58 Gomme fa ba be ba tla tliša ba go tšofala ka gare, gomme o
rile, “Eng?A le bowamorago go tla go hwela ka nagalegaeng?”
59 O rile, “Aowa, re tla go bonaMesia.”
60 Gomme, ngwanešu, ke a go botša, re mo mojako! Bahlanka
šebao, bona ba ba letilego tlase mošola. E sego sehlopha se sa
Bajuda ba ba tla go hlakolago meno a maitirelo ge ba ka kgona,
yoo ga seMojuda yo A bolelago ka yena. Eupša ke bale mošola ba
ba bolokilego me—me melao le dilo, gomme ebile ba se ba tsoge
ba tseba go bile Mesia.
61 Gomme Ngwanešu…ka Stockholm, Ngwanešu Petrus, o
rometše tšona tlase milione wa Ditestamente tše Mpsha, gomme
ge ba di hweditše ba be ba di bala. Ba rile, “Gabotse, ge yo e
le Mesia, anke re mmone a dira leswao la moprofeta, re tla mo
dumela.”
62 A peakanyo bakeng sa bodiredi bja ka! Ke be ke le diiring
tše pedi go dikgoro tša Jerusalema, go tsena ka gare, gomme ke
be ke le ka Cairo, Egepeta. Gomme ke be ke sepela go bapa fao,
gommeMoyawoMokgethwa o rile, “O se kewa ya bjale.”

63 Ke naganne, “Ke be ke no eleletša. Thekethe ya ka e šetše e
rekilwe, ke mo tseleng ya ka. Monna o ntle kua go nkgahlanetša,
sehlopha ka moka, dikolo le go ya pele.”
64 Ke sepeletše kgojana gannyane, gomme Moya o rile, “O se ke
wa ya! O se ke wa ya.”
65 Ke ile morago gomoemedi wa thekethe, ke rile, “Ke khansela
thekethe ye. Ke nyaka go ya godimo ka Athene, Gerike, go ya
Mars Hill.
66 Gomme o rile, “Gabotse, thekethe ya gago e bitša bakeng sa
Jerusalema, mohlomphegi.”
67 Ke rile, “Ke nyaka go ya Athene sebakeng sa go ya
Jerusalema.” Moya wo Mokgethwa o letile, iri yeo ga se ya be ya
tla gabjale. Ga se ya be ya ba gabotse.
68 Šetšang:

…swaile bahlanka ba Modimo wa rena ka phatleng
tša bona,

A re, Le se ke la gobatša lefase,…go fihla re…swaya
bahlanka ba Modimo wa rena ka phatleng tša bona. (e
ka ba mang o a tseba gore leo ke Leswao la Moya wo
Mokgethwa; šetšang)

Gomme ke kwele palo ya bona bao ba swailwego:…
(bjale, ge ba se Bajuda, šetšang se) …gomme fao go
swailwe kete tše lekgolo le masomenne nne bohle ba
meloko ya bana ba Israele. (e sego Montle ka go bona.
Yeo ke nako ya bofelo)

69 Šetšang! Moloko wa Juda, kete tše lesomepedi; moloko wa
Rubene, kete tše lesomepedi; le go theoga go ya pele, Gada, kete
tše lesomepedi; Nafutali, le—le—le tsela yohle go theoga go ya
go Asere, le—le Sebulone, le meloko yohle ye ye lesomepedi ya
Israele. Gomme lesomepedi atiša ka lesomepedi ke eng? Kete
tše lekgolo masomenne nne. Fao ke kete tše lekgolo masomenne
nne, Bajuda! E sego Montle, Bajuda! Ga se selo go dira le
Monyalwa. Kafao Hlatse ya Jehofa o phošo ka thuto ya bona.
Beibele pepeneneng e re ke “Bajuda,” gomme e sego Bantle. Ke
bahlanka ba Modimo, gomme Montle ga se nke a tšeelwa go ba
mohlanka. Re barwa le barwedi, e sego bahlanka.
70 Bjale E bale ka moka. Boka motho a eja legapu, o rile, “Le
bose, eupša a re hwetšeng bontši tsoko bja lona.” Go lokile,
Modimo o ne bontši bja Yona fa. Bjale, e nong go hlokomela.
Bjale, bjale re go temana ya 8:

Gomme ba moloko wa Sebulone…swaya kete tše
lesomepedi. Moloko ohle wa Josefa go swailwe kete tše
lesomepedi. Ba moloko wa Benyamini go swailwe kete
tše lesomepedi.

71 Le a bona, Johane, go beng Mojuda, o lemogile yo mongwe le
yo mongwe wa bona, o bone meloko ye lesomepedi ya Israele;
kete tše lesomepedi go tšwa go moloko wo mongwe le wo
mongwe, lesomepedi atiša ka lesomepedi e lego kete tše lekgolo
masomenne nne. Ke bona fao, e sego Kereke, Bajuda. Beibele e
boletše fa, bohle e be e le “bana ba Israele,” moloko wo mongwe
le wo mongwe o boletšwe.
72 Bjale šetšang, temana ya 9:

Morago ga fa (bjale Monyalwa šo o a tla)…
Morago ga fa ke bone,…bonang, lešaba le legolo, le

go sego motho a ka kgonago go le bala,…
73 Šebao balaki ba lena ba tempele, ba no ba kete tše lekgolo
le masomenne nne, lefelwana le lennyane feela, bahlapetši ba ba
bannyane feela ba tempele ba ba yago go ba le Monyalwa; feela
ba Gagwe—feela ba Gagwe bafelegetši. Bao ke kete tše lekgolo
masomenne nne, ka go fegeletšaMonyalwa; balaki ba tempele.
74 Hlokomelang! Nnete, ke a tseba le ya morago godimo fa go
ya 14, le go re, “Gobaneng, ba neMonyalwa kae kapa kae ba…”
Ka go felela! Balaki ba sepela le kgošigadi kae kapa kae a bego
a eya. Therešo! Eupša ba be ba le eng? Ba be ba se selo eupša
bafelegetši, gomme seo ke tlwa se Lengwalo le se begago go ba fa.
75 Hlokomelang:

Gomme morago ga fa…gomme, bonang, lešaba le
legolo, le go sego motho a ka kgonago go le bala,
ba ditšhaba tšohle,…merafe,…batho, le leleme,…
(Monyalwa wa gago wa Montle šo o tla godimo, go
lokile)…ba ba eme…pele ga Kwana, (šoo Mophološi
wa bona, Kwana, e sego molao; Kwana, Mogau) …ba
apere diaparo tše tšhweu,…(šetšang, metsotsong e se
makae, le bone ge eba diaparo tše ditšhweu ga se toko
ya bakgethwa)…le mepalema ka seatleng sa bona;
Gomme ba goeleditše ka segalontšu se segolo,…(ge

eba ye ga se tsošeletšo ya Pentecostal, ga se ka tsoge ka
kwa e tee)…ba re, Phološo go Modimo wa rena yo a
dutšego godimo ga terone, le go Kwana.
Gomme barongwa bohle ba eme tikologong go

dikologa terone, le go dikologa bagolo le dibata tše
nne,…ba wetše godimo ga… pele ga terone ka
difahlego tša bona, gomme ba tumiša Modimo,
Ba re, Amene: Tšhegofatšo,…letago,…bohlale,…

ditebogo,…tlhompho,…thata, maatla, di be go
Modimo wa rena go ya go ile le go ya go ile. Amene.

76 Seo se kwagala boka nako ya kopano ya kampa, a ga e?
Go ya go ba! Yoo e be ele mang? Kete tše lekgolo masomenne
nne? Le ga tee! Palo ye kgolo ye yeo go sego motho…ba merafe

yohle, maleme, le ditšhaba. A ga o kgone go bona, mogwera
morategi wa ka?
77 Bjale šetšang, e nong go E bala. Bjale:

Gomme yo mongwe wa bagolo a araba, a re go nna,
Ke bomang ba gomme…ba ba aperego diaparo tše
ditšhweu? gomme ba tšwa kae?

78 Mogolo o rile go Johane, e bego e le Mojuda yo a lemogilego
kete tše lekgolo masomenne nne, o rile, “Bjale, o ba tsebile, bohle
ke Bajuda. Eupša ba ke bomang? Ba tšwa kae?” Le bona se
mogolo a se boletšego? “Yo mongwe wa bagolo o arabile,” (bao
ke bagolo pele ga Terone) “o nkarabile, a re, ‘Ke bomang ba ba
aperego dikobo tše ditšhweu? Gomme ba tšwa kae? Bjale, bohle
re tseba Bajuda le kgwerano ya bona le go ya pele, eupša ba ba
tlile neng?’” Bjale šetšang:

Gomme ke rile go yena, Mohlomphegi, wena o a tseba.
(“Ga—ga—ga ke,” Johane o rile, “e nno mpheta. Ga ke
tsebe.”)Gomme o rile go nna, Ba ke bona bao ba tšwago
ditlaišegong tše kgolo, (“Go kgabola meleko le dikotsi
tše ntši tše, metlhako le melaba, ke šetše ke tlile.” Le
a bona?) …ba ba tla godimo go tšwa ditlaišegong tše
kgolo, gomme ba hlatswitše diaparo tša bona,…(ka
kerekeng? A seo se kwagala gabotse?) …ba hlatswitše
diaparo tša bona, le go di dira tše tšhweu ka mading a
Kwana.
…bona ba pele ga terone ya Modimo, le go Mo direla

mosegare le bošego… (ke mang a ntirelago ka legaeng
la ka? Mosadimogatša wa ka. A ke nnete?)…gomme ka
tempeleng ya Gagwe:… (yoo ke yo a dulago le nna ka
legaeng la ka le ka ekonoming ya ka, ke mosadimogatša
wa ka. Ke yena a dulago le nna, le go hlatswa diaparo
tša ka, le go bea dilo komana bakeng sa ka)…gomme
yo a dutšego godimo ga terone o tla dula magareng ga
bona. (Oo, nna, theetšang!)
Gomme ba ka se sa swarwa ke tlala gape,…(go lebega

o ka re ba lobile dijo di se kae go tleng go bapa) …ga
išita ba ka se sa nyorwa gape; le ge e le seetša sa letšatši
godimo ga bona gape, goba phišo e ka ba efe.
Gobane Kwana ye e lego bogareng bja terone e tla

ba fepa, gomme e tla ba iša ka methopong ya go phela
ya meetse: gomme Modimo o tla phumola…megokgo
yohle go tloga leihlong la bona. (Yena šoo, Monyalwa wa
lena šoo)

79 Šedio kete tše lekgolo masomenne nne tša lena, bahlanka
ba lena šebao. Kafao, “bana ba Mmušo” fa, motho morategi
yo a botšišitšego potšišo, ke…yo a botšišitšego potšišo ye ya
go itlhaola. Ke nagana nka no be ke e tlogetše morago fa ka
go…felotsoko, eupša “ge ba tla lahlelwa ntle,” ga go re ge ba

tla lahlelwa ka ntle ga monagano wa Modimo. Ba lahlelwa ka
ntle ga dikholego tša semoya lebakana. Le a bona, lebakana le
lennyane feela.
80 Gobane, ge moprofeta a bone Israele ka go letšatši le a bego a
etla go lona, o rile, “Gabotse, A Israele e tla ba gona ge Sabatha e
tla be e tlošitšwe, gomme—gomme ba rekiša ka Sabatha go swana
le letšatši e ka ba lefe le lengwe, le dilo tšohle tše dingwe tše.” O
rile, “Gabotse, a O tla—a O tla tsoge…A Israele e tla lebalwa
go felela?”
81 O rile, “Ke bogodimo gakaakang go ya legodimong? Lefase
le botebo gakaakang? Le ele ka phata ye e letšego pele ga gago.”

O rile, “Nka se kgone!”
82 O rile, “Ga išita Nka se tsoge ka lebala Israele.” Nnete aowa!
Israele e ka se tsoge ya lebalwa.
83 Kafao, le a bona, kagosafelego le Gosafelego ke dilo tše pedi
tša go fapana. Israele e lahletšwe ntle, eupša e sego ka ntle ga
monagano wa Modimo. Gomme Paulo o bolela godimo fa, ge
nkabe ke bile le…bile le nako go ithuta, gore ka pela ke kgone
go ya go Lengwalo leo…ke be ke tla kgona go le šupetša go lena,
le a bona, le le tlago monaganong wa ka.
84 Paulo o bolela godimo kua, o boletše gore bakeng sa rena
Bantle go hlokomela, ka tsela ye re sepetšego le se re se dirilego.
Le a bona? Gobane ge Modimo a se a setša lekala la mathomo,
le a bona, gomme rena ba re nnogo hlomesetšwa ka gare, le a
bona,…Gomme Israele, ye e foufaditšwego lebakana, o boletše.
Lebakana feela, Israele e foufaditšwe. Yeo ke nnete, eupša seširo
se tlošwa leihlong la bona. Gomme fao ke ge Montle wa mafelelo
a tla tswalelwa ka Mmušong wa Modimo, nako yeo seširo se tla
tlošwa mahlong a Israele. Gomme ba tla re, “Yo ke Mesia Yo
re bego re lebeletše go mmona.” Yeo ke nnete, eupša lebati la
Montle le tswaletšwe (areka e—e tswaletšwe), ga go sa na—ga go
namogau wo o šaletšegoMontle ka nako yeo.
85 Bjale, ke tšea nako ye ntši ka moka go potšišo e tee. Gomme
yo mongwe o re, “Bjale ga o ye go ya ka.” Gabotse, re tla
hlaganela le go bona ge re ka se kgone go fihla go yona.
86 Go lokile, še ye—ye telele. Gomme nthathana ye nngwe le
ye nngwe ya yona mosadi a e botšišitšego goba monna a e
botšišitšego, goba e ka bamang a lego, e nepagetše.

53. A ke therešo gore Morena Jesu ga se a hwela lefase ka moka,
go e ra yo mongwe le yo mongwe ka lefaseng, eupša gore…
(bjale, ke tla hlaloša seo, eupša o…yena goba yena, e ka ba
mang a lego…Go lebega o ka re mongwalo wa mosadi)…
eupša gore bakeng sa ba—gore bakeng sa ba ka go dikarolo
tše dingwe le tše dingwe tša lefase, bao Tate a sego a Mo
fa bona? Ba bao pele ga motheo wa lefase, Modimo a ba

beetšego Bophelo bjo Bosafelego, a ba kgethilego go ya ka
kgahlego botse ya Gagwe Mong?

87 Go felela, yeo ke nnete! Yeo ke nnete tlwa. Jesu o hwile
bakeng…e sego feela go…Obeetšwemorero.
88 A re boneng, ke a dumela…Ke—ke a dumela ba badile…
potšišo e tla gare ka le:
54. Lengwalo ntle le pelaelo le a re botša gore ba ke bao ba ka

se kego—ke bao ba ka se kego ba phološwa. Kagona…
89 Yeo ke nnete tlwa. Lengwalo le a re botša gore go ne batho
ba ba beetšwego pele keModimo go ahlolwa.
90 A le ka rata go bala leo, kafao kamehla le tšwilemonaganong
wa gago? Go lokile, a re phetleng bjale ka go Puku ya—ya Juda,
Juda o a bolela fa.

Juda, mohlanka wa Jesu Kriste, ngwa ngwanabo
Jakobo, go bona bao ba hlwekišitšwego keModimo Tate,
gomme ba bolokwa ka go Jesu Kriste, le babidiwa:

91 Le a bona o E lebantše gomang? E sego gomodiradibe, e sego
feela tirelo ya boebangedi, eupša go bahlwekišwa le babidiwa. Le
a bona, bao ba šetšego ba le kaMmušong.

Kgaogelo go lena, le khutšo, le lerato, di oketšege.
Baratwa,…Ke nea tlhokomelo yohle go le ngwalela

ka phološo ya go swana, go bile bohlokwa go nna go
le ngwalela, le go le hlohleletša…gore le hlabanele
tumelo ka tiišetšo yeo e filwego bakgethwa gatee.
Gobane go ne batho ba ba itšego ba ba khukhunnego ka

go se lemogwe, bao pele ba beetšwego kgale go kahlolo
ye,…(bjang?)…ba fetola mogau wa Modimo wa rena
go ba maipshinong,…

92 Ba beetšwe kgale! E sego gore Modimo o dutše morago
teroneng, gomme o rile, “Ke tla phološa motho yo, Ke tla loba
motho yola.” E be e se yeo! Modimo o hwile, gomme ge Jesu a
hwile, poelano e aparetše lefase ka moka bakeng sa motho yo
mongwe le yo mongwe. Eupša Modimo, ka tsebelopele…E sego
gore O a rata…Ga A rate gore e ka ba mang a lahlege. O be a
nyaka yo mongwe le yo mongwe go phološwa. Wo e be e le wa
Gagwe—wo e be e le morero wa Gagwe wa Gosafelego. Eupša ge
eba A be a le Modimo, O tsebile ke mang a bego a tla gomme ke
mang a bego a ka se phološwe. Ge A be a sa tsebe, gona O be a se
Modimo. Kafao Beibele e ruta seo. Gore re kgone…
93 Ge nkabe re bile le nako go phetla godimo mo ka go Baroma,
tema ya 8, gomme re be re tla e bala. Baroma, tema ya 9, mafelo
a mangwe a mantši ka Beibeleng. Baefeso, tema ya 1. Gomme le
kgona go bona gore kgetho ya Modimo, gore e kgona go ema ka
kgonthe, Modimo o file kgwerano tlhokamabaka. O rometše Jesu
go hwela bao A ba tsebilegopele. Le a bona?

94 E sego go no re, “Gabotse, o re Modimo ga a tsebe ge eba o tla
phološwa goba aowa?”Modimo o tsebile gore o be o tla phološwa,
goba ge eba o be o ka seke, pele lefase le ka tsoge la thoma, goba
O be a se Modimo.
95 A le tseba se lentšu tlhokamagomo le se rago? Lebelelang
go…lebelelang ka go pukuntšu gomme le hwetše se lentšu
tlhokamagomo le se rago. Gobaneng, O tsebile letsetse le lengwe
le le lengwe le le bego le tla tsoge la ba lefaseng, ntšhi ye nngwe
le ye nngwe, phehli ye nngwe le ye nngwe, twatši ye nngwe le
ye nngwe. O e tsebile pele di ka tla go ba gona, goba O be a se
Modimo. Nnete, O e tsebile. Go lokile.
96 Ka gona, ka kua, Modimo ga se a kgona—a kgona go re,
“Ke tla go tšea, gomme ka go romela heleng; gomme Ke tla
go tšea, gomme ka go romela Legodimong.” Modimo o be a le
nyaka bobedi le ye Legodimong. Eupša ka tsebelopele O tsebile
gore yo mongwe e tla ba radihlonyana, gomme yo mongwe o
tla ba mokgomana le Mokriste. Le a bona? Kagona O ile a
swanela go romela Jesu go hwa, go phološa monna yola yo A mo
tsebilegopele yo a bego a nyaka go phološwa. A le a e hwetša?

Bjale lebelelang fa:
Mangwalo ka pelaelo a re botša gore ba ke bao ba ka se
phološwego.

55. Kagona ge eba seloba se khupeditše bohle…morafe ohle
wa Adama, gomme ba bangwe ba lahlegile gobane ga
se ba itšweletša bonabeng go tshepišo, goba sefiwa, ga
se ba…maatl-…mahala…a o tla…tla ba maatla a
maatlamaatla go feta dipolane tša Gosafelego le merero ya
Ramaatlakamoka Modimo? A e tla ba…(Motho bjale, go
potšišo ye ya bobedi, o a botšiša.) A thato tokologo ya motho
e ka se be maatla a maatlamaatla go feta dipolane le merero
ya Ramaatlakamoka Modimo?

97 Bjale, ngwanešu goba kgaetšedi. Ka nnete aowa! Ga go selo
se maatla kudu…Thato yamotho e ka se tsoge ya bapela le mo—
mo morero wa Gosafelego wa kahlolo ya Modimo. E ka se kgone
go ba, le a bona.
98 Bjale, potšišo ya gago ya mathomo e be e nepile. Potšišo
ya gago ya bobedi e ka se kgone go ba, mogwera. Gobane
lebelela, lebelela ka tsela ye e ngwadilwego fa, le a bona: “A
thato tokologo ya motho e ka se be maatla a maatlamaatla go
feta dipolane le morero wa Gosafelego wa Ramaatlakamoka
Modimo?” Gobaneng, ka kgonthe aowa. Thato ya motho e
ka kgona bjang go ba ye maatlamaatla go feta morero wa
Ramatlakamoka Modimo? Gomme motho ka go seemo sa gagwe
sa senama go thato ya se a se nyakago, ya maatla kudu go feta se
waGosafelego,Modimowa go phethagala a tla bago?Ka kgonthe
aowa! Go ka se kgone go ba, le a bona. Modimo wa Gosafelego,
yoo morero wa Gagwe o phethagetšego, o ka kgona bjang gore

mo—mo motho wa nama tlase fa, ga go kgathale o lokile bjang
(gomme a ka no ba), merero ya gagwe e ka se bapele le wo: mo—
momorerowaGosafelego le RamaatlakamokaModimo.
99 [Kgaetšedi o bolela go tšwa phuthegong—Mor.] Ee. [“Ke
maswabi. Ke be ke no nyaka go botšiša potšišo, gomme—gomme
ga o kwešiše se ke se rago fao.”] Ya, go lokile, kgaetšedi. [“Ga
ke dumele gore le gatee, ke be ke era ‘morero wa Gosafelego wa
Modimo o gatakela thatotokologo yamotho.’”]
100 Yeo ke nnete. Oo, gabotse, ke—ke e badile ka phošo gona, le
a bona. Go lokile. Ee, gona o nepile tlwa, kgaetšedi. Ke be ke sa
tsebe e be e le ya gago—ya gago potšišo. Go lokile. Eupša, le a
bona, mo ke e hweditšego fa, le a bona,…Bjale anke ke bone,
“Apeša morafe ohle wa Adama, gomme ba bangwe ba lahlegile
gobane ga se ba itšweletša bonabeng—bonabeng go tokišetšo ya
yona, a thatotokologo yamotho e ka se bemaatla amaatlamaatla
go feta dipolane le morero wa Gosafelego wa Ramaatlakamoka
Modimo?” Le a bona, ke—ke hlathollotše ka phošo kgopolo
ya gago fao. Ee, morero wa Gosafelego wa Ramaatlakamoka
Modimo. Gabotse, seo se a e ruma.
101 Ke a thanka yo mongwe le yo mongwe o kwešiša yeo. Le a
dira, phagamišang diatla tša lena. Ke—ke morero wa Gosafelego
wa Ramaatlakamoka Modimo, ka kgonthe o tla ba kgole ka
godimo—kgole ka godimo ga semotho a ka kgona go se dira.

Bjale:

56. Ga ke kwešiše seetša godimo ga kolobetšo ye meetse, ka go
tema ya 28 ya…temana ya 19, ya Mateo. Ye e ra goreng?

102 Gabotse, bjale, mohlomongwe e ka se ntšee eupša motsotso
feela. Gomme a re beng le yo mongwe a phetle le nna ge o ka
rata, go Mateo, tema ya 28, gomme temana ya 19. Gomme re tla
hwetša, feela se motho a…masomepedi tlhano…Bjale, Ye e tla
go tiiša ge o ka no dula le Yona. E—E lokile, le a bona. Ga se ya
boebangedi, eupša Ke…
103 Bjale rena re…Bjale šefa moo batho ba lekago go re, “Go
ne thulano ka Beibeleng.” Bjale, ke nyaka yo mongwe go phetla
go…leMateo 28:19. Goba, aowa, ke nyaka yomongwe…Mateo
28:19. Ke nyaka yo mongwe a phetle go Ditiro 2:38. O ne Beibele
ya gago fao, Ngwanešu Neville?
104 Gomme ke le nyaka go balela lenabeng bjale. “Gomme ke tla
le bontšha thulano ya go gagamala ka Beibeleng. Gomme se be—
be Beibele…Batho ba re ‘Beibele ga e ikganetše Yonamong,’ Ke
le nyaka le tšeele se hlogong.”
105 Gomme se se dira diprofesa di pudufale. Eupša E—E bonolo.
Bjale ke tla bala Mateo 28:19, le tla ntatela. Gomme ba bangwe
ba lena ka Ditiro 2:38, e bang le yona komana. Ke tla thoma go
temana ya 18, ye ke tema ya go tswalela yaMateo:

Gomme Jesu o tlile gomme a bolela le ba gagwe
barut-…a bolela le bona, a re, Ke neilwe maatla ohle
ka legodimong le ka lefaseng. (maatla a Tate a kae?)

106 Ge maatla ohle Legodimong le lefaseng a neilwe Jesu, gona
Modimo o bile mohlokamaatla a ga se A? Goba O be a no bolela
kanegelo? A O be a dira metlae? O be a E era! A ga le dumele O
be a e E era? Gabotse, ge maatla ohle a neetšwe go Yena, gona
maatla a Modimo a kae? O be a le Modimo! Yeo ke tlwa. Seo
ke selo se nnoši go yona. Seo e no ba sohle se bego se le fao.
Le a bona, O be a le Modimo; goba e ba gore go be go ne yo
mongwe a dutše fao, a bilego le maatla tsoko, a se sa hlwego a na
le wona gape. Le a bona? Kafao o ka se kgone—o ka se kgone go
Le gakantšha. Re tla tliša yeo thwi ka gare go selo se sa go swana
fa. Go lokile:

…Maatla ohle ka legodimong le ka lefaseng a…ka
legodimong le ka lefaseng.
Kagona lena eyang,…rutang ditšhaba tšohle, le ba

kolobetšeng leineng la Tate, le la Morwa, le la Moya wo
Mokgethwa:
Le ba rute go lotola dilo tšohle e ka ba eng Ke le

laetšego:… bonang, Ke na le lena ka mehla, ebile go
fihla bofelong bja lefase.

107 Ditiro 2:38, bjale yo mongwe bala. Ema motsotso feela.
Ditiro, tema ya 2, temana ya 38. Bjale, theetšang sekgauswi ka
nnete bjale, gomme nnong go kgotlelela, gomme re tla bona bjale.
Bjale, a ke matšatši a lesome moragonyana ka morago ga ge Jesu
a ba boditše bjale, Mateo 28:19, “Kagona eyang, rutang ditšhaba
tšohle, le ba kolobetšeng leineng la Tate, le la Morwa, le la Moya
wo Mokgethwa.”
108 Bjale, Petro, matšatši a lesome moragonyana…Ga se ba
tsoge ba rera thero ye nngwe gape. Ba ile godimo ka kamoreng
ya ka godingwana ya Jerusalema, gomme ba letile fao (lebaka
la matšatši a lesome) bakeng sa Moya wo Mokgethwa go tla. Ke
ba bakae ba tsebago seo? Ke lefelong le. Petro šo, Petro o swere
dikgonyo go ya Mmušong. Go lokile, re tla bona se a se dirago.
Mateo, goba ke ra Ditiro 2, a re tšeeng temana ya 36:

Kagona anke ntlo yohle ya Israele e tsebe ka nnete,
gore Modimo o dirile Jesu yo wa go swana, yo le…
mmapotšego, bobedi Morena le Kriste.
“Bobedi Morena le Kriste.” Ga go makatše, maatla ohle ka

magodimong le lefaseng a filwe Yena.
Bjale ge ba kwele se, ba hlabega ka pelong ya bona,

gomme ba re go Petro le…baapostola ka moka, Banna
le baena, re tla dira eng?
Petro a araba…Petro a re go bona; Sokologang, yo

mongwe le yo mongwe wa lena, gomme le kolobetšwe

leineng la Jesu Kriste bakeng sa go tlošwa ga dibe,
gomme le tla amogela neo ya Moya wo Mokgethwa.

109 “Bjale, go ne thulano. Mateo o rile, ‘kolobetšang leineng
la Tate, Morwa, Moya wo Mokgethwa,’ gomme Petro o rile ka
go Ditiro 2:38, matšatši a lesome moragonyana, ‘Sokologang,
gomme le kolobetšweng Leineng la Jesu Kriste.’”
110 Kagona nako ya go latela tshokologo e boletšwego—
boletšwego, goba kolobetšo, ka Beibeleng, ke Ditiro tema ya—ya
8, ge Filipi a ile tlase gomme a rerile go ba…go—go Basamaria.
Gomme ba amogetše Moya wo Mokgethwa, gomme ba ile ba
kolobetšwa Leineng la Jesu Kriste.
111 Nako ya go latela e boletšwego, e bile ge Bantle ba O
amogetše, Ditiro 10:49:

Gomme ge Petro a be a sa…bolela mantšu a, bonang,
Moya wo Mokgethwa o wetše godimo…ga bona…
gomme ba ba kwele.
Gobane ba ba kwele ba bolela ka maleme, gomme ba

godiša Modimo. Kagona Petro o rile,
A motho a ka ganetša meetse, go boneng gore ba…

ba amogetše Moya wo Mokgethwa boka re dirile mo
mathomong?
Gomme a ba laela go kolobetšwa Leineng la Morena

Jesu Kriste.
112 Bjale anke ke be le se sengwe mo, go no le bontšha se sengwe
se sennyane gore le se ke la se lebala; ke ya go laetša seswantšho
se sennyane. Ke ya go bea…Ke ye mekae melok-…ditšhaba
tša batho di lego lefaseng? Go ne tše tharo: batho ba Hama,
Seme le Jafete. Ke ba bakae ba tsebago seo? Re tšwa go barwa
ba bararo bale ba Noage. Batho ba Hama, batho ba Seme…
Batho ba Jafete ke Anglo Saxon, batho ba Seme ke…Meloko
ye meraro, ke: Mojuda, Montle, le seripa sa Mojuda le Montle.
Bjale, hlokomelang, ge gore go ne…gomme yo ke Hama…
Seme, Hama, le Jafete.
113 Bjale, lekga la mathomo kolobetšo e kilego ya bolelwa, e
boletšwe ke Johane Mokolobetši. Ke ba bakae ba tsebago yeo
go ba therešo? Go lokile, ke ya go e bea godimo fa, godimodimo
fa, Johane Mokolobetši. Gomme Johane o kolobeditše batho ka
nokeng ya Jorodane, a ba laela gore ba swanetše go sokologa ba
loke le Modimo, gomme ba rekiše dithoto tša bona, gomme ba
fepe bahloki, gomme mašole ba kgotsofale ka tšhelete ya bona,
le go loka le Modimo. Ke ba bakae ba tsebago seo? Gomme o ba
kolobeditše ka nokeng ya Jorodane, e sego go ba fafatša, e sego
go ba tšhela, eupša go ba inela! Ge le sa E dumele, pukuntšu
še, hwetšang ge eba ga se baptizo, e lego “kolobetša, inetšwe, go
bewa ka fase, go bolokwa.” Bjale, lekga la mathomo kolobetšo e
kilego ya bolelwa, e bile fao.

114 Lekga la bobedi kolobetšo e kilego ya bolelwa, Jesu o e
romile, Mateo 28:19.
115 Lekga la go latela kolobetšo e kilego ya bolelwa, e bile ka go
Ditiro 2:38.
116 Lekga la go latela kolobetšo e kilego ya bolelwa, e bile ka go
tema ya 8 ya Ditiro.
117 Lekga la go latela kolobetšo e ilego ya bolelwa, e bile ka go
te—te tema ya 10 ya Ditiro.
118 Gomme ka gona re tla go tšwa go nako moo Jesu a rilego,
“Kagona eyang, rutang ditšhaba tšohle, ba kolobetšeng Leineng
la Tate, le la Morwa, Moya woMokgethwa.”
119 Bjale a re otlolleng Lengwalo le, pele. Ke le boditše gore “ga
go Lengwalo ka Beibeleng le le ka thulanago le le lengwe.” Ke
le nyaka le le tliše go nna. Ke kgopetše leo lebaka la mengwaga
ye masomepedi tshela, gomme ga se ka le hwetša le gabjale. Ga
go Lengwalo le le thula-…Ge le Le ganetša, gona ke taba ya
mangwalwa ke motho. Aowa, mohlomphegi, ga go ne thulano ka
Beibeleng!
120 Bjale le le rile, “Go reng leo?”
121 Jesu šo o eme o re, “Kagona eyang, rutang ditšhaba tšohle,
ba kolobetšengLeineng la Tate,Morwa,MoyawoMokgethwa.”
122 Gomme Petro o retologa thwi morago go dikologa, gomme o
rile, “Sokologang, yo mongwe le yo mongwe wa lena, gomme le
kolobetšweng Leineng la Jesu Kriste.”
123 “Thulano ya lena šeo.” E lebega boka yona. Bjale, ge o bala
ka monagano wa senama, gomme e sego ka pelo ya go bulega, e
tla ba thulano.
124 Eupša ge o ka E bala ka monagano wa go bulega, “Moya
wo Mokgethwa o utile ye go tloga go mahlo a ba bohlale le ba
tlhaologanyo,” Jesu o boletše bjalo, gomme o lebogile Modimo
bakeng sa yona, “gomme o E utolotše go masea a a tla ithutago.”
Ge o ne monagano, gomme e sego monagano wa boikholo, eupša
pelo ya go rata go ithuta, Moya wo Mokgethwa o tla go ruta
dilo tše.
125 Bjale ge e sa bapele…O rile, “O tseba bjang o a rereša?”
Gabotse, e bapela le Lengwalo ka moka. Ge o sa dire, o na le
thulano ya mpapatla fa.
126 Bjale ke nyaka go le botšiša potšišo. Ye ke tema ya mafelelo
yaMateo. Ke tla e tšea ka sebopego se sennyane, gore yo mongwe
le yomongwewa lena…bana ba tla E kwešiša.
127 Mohlala, ge o bala kanegelo ya lerato, gomme bomorago bja
yona bo rile, “Gomme Mary le John ba phetše ka lethabo ka
mehla ka morago.” Gabotse, o makala Mary le John e be e le
bomang ba ba phetšego gabotse ka mehla ka morago. Bjale, ge
o nyaka go tseba Mary le John ke bomang, bokaone o ye morago

mathomong a puku gomme o hwetše John le Mary ke mang.
Morago e tla morago fa gomme o hwetša Mary e be e le mang,
gomme ke lapa lefe a tšwago go lona; gomme John e be e le mang,
gomme ke lapa lefe a tšwago go lona, gomme leina la gagwe o be
a lemang, gommeba nyalane bjang, le tšohle ka lona. A ke nnete?
128 Gabotse, seo ke selo sa go swana ka go bala Beibele fa. Ge…
Lebelelang, Jesu ga se nke a re, “Eyang le kolobetše batho leineng
la Tate, leineng la Morwa, leineng la Moya wo Mokgethwa,” ka
tsela ye batho ba mathrinithi ba kolobetšago. Ga go Lengwalo
bakeng sa yeo ka Beibeleng. Ga se nke A re, “Mo maineng a (m-
a-i-n-a), maina” a Tate,Morwa, leMoyawoMokgethwa.
129 O rile, “Mo (l-e-i-n-e-n-g) leina,” botee. Lebelela Beibele ya
gago fao gomme o hwetše ge eba yeo ke nnete, Mateo 28, “Mo
Leineng.”
130 E sego “leineng la Tate, mo leineng laMorwa,…”ke ka tsela
yeomoreri wamaboraro a kolobetšago. “Leineng la Tate, leineng
la Morwa, le leineng la Moya wo Mokgethwa.” Yeo e bile ga e ka
Beibeleng.
131 “Ka gona leineng…” O rile, “Gabotse, ka gona leineng la
‘Tate, Morwa, le Moya wo Mokgethwa.’” Gona go ne Leina le le
itšego fao.
132 Gabotse, a Tate ke leina? Ke ba bakae ba tsebago gore
Tate ga se leina. Tate ke thaetlele. Morwa ga se leina. Ke ba
bakae ba tsebago gore Morwa ga se leina? Ke botate ba bakae
ka mo? phagamiša seatla sa gago. Ke barwa ba bakae ka fa?
phagamišang diatla tša lena. Gabotse, ke mang wa lena ba
reetšwego “Morwa”? Ke mang wa lena a reetšwego “Tate”? Go
lokile,Moya wo Mokgethwa ga se leina. Moya wo Mokgethwa ke
se O lego. Ke batho ba bakae ba lego ka mo? phagamiša seatla sa
gago. Le a bona? Ke lena bao, Moya wo Mokgethwa ke se O lego.
Tate, Morwa, le Moya wo Mokgethwa, ga ešita ga go le e tee ya
tšona e lego maina; ga go leina go yona.
133 Gabotse, gona, ge A rile, “Kolobetšang Leineng la Tate,
Morwa le Moya wo Mokgethwa,” bokaone re ye morago gomme
re hwetše ke Mang Tate, Morwa, le Moya wo Mokgethwa. A re
boeleng morago go tema ya 1 ya Mateo gona, re bone Moisa yo e
be e leMang yo re swanetšego go kolobetša ka Leina lefe. Gomme
re thoma bjale kaMateo, tema ya 1, gomme temana ya 18. Balang
sekgauswi, lena bohle.
134 Bjale, wena yo a botšišitšego potšišo, ke nyaka go fa
seswantšho se sennyane fa. Bjale ke ya go bea dilo tše tharo fa
gore o kgone go kwešiša ka go hlaka, (dira seswantšho) Dibeibele
tše le dipuku, go dira seswantšho.
135 Go lokile, ke le nyaka le ntšhetšeng sekgauswi, gomme yo
mongwe le yo mongwe wa lena le ntatele bjale. Bjale, ye fa ke
Modimo Tate. Ye fa ke Modimo Morwa. Ye fa ke Modimo Moya
wo Mokgethwa. Bjale, ke ba bakae ba kwešišago? E boleleng ka

morago ga ka. Ke Mang yo fase fa? [Phuthego e re, “Moya wo
Mokgethwa.”—Mor.] Moya wo Mokgethwa. Ke mang yo godimo
fa? [Phuthego e re, “Tate.”] Ke mang yo fa? [Phuthego e re,
“Morwa.”] Bjale, yeo ke tsela ye mothrinithi a dumelago yeo, Le
a bona, seo se re dira bahetene, botala feela e kgonago go ba.
136 Mojuda; leo ke lebaka le o ka se kgonego go dira selo le
Mojuda. O rile, “O ka se ripaganye Modimo ka diripa tše tharo
gomme wa Mo neela go Mojuda.” Eupša, ka nnete aowa, ga ešita
le nna o ka se ke. Le a bona? Aowa, mohlomphegi. Yena ke
Modimo yo motee. Yeo ke tlwa. E sego Badimo ba bararo. Bjale
hlokomelang ka fao—ka fao—ka fao E lego bonolo ka gona.
137 Bjale re ya go hwetša. Bjale, kemang…Yo keMang? Bangwe
ba a bolela. Modimo Morwa. A yeo ke nnete? Yo ke Morwa.
Gabotse, gona Tate wa Gagwe ke Modimo. A yeo ke nnete? Ke ba
bakae ba dumelago gore Tate wa Gagwe ke Modimo, phagamiša
seatla sa gago. Ke ba bakae ba dumelago gore Modimo ke Tatago
Jesu Kriste? Go lokile.

Bjale matswalo a Jesu Kriste a bile ka mokgwawo:…
138 Bjale re ya morago go hwetša Tate, Morwa, le Moya wo
Mokgethwa ke Mang, yoo Mateo a rilego “le kolobetše Leineng
la gagwe.” Le a bona, Leina; e sego maina bjale, gobane a ka se
kgone go ba maina, gobane ga go leina fao.

Bjale matswalo a Jesu Kriste a bile ka mokgwa
wo: Ge…mme wa gagwe Maria a beeleditšwe ke
Josefa, pele ba be ba ka tla mmogo, o hweditšwe a
ne ngwana wa Modimo Tate. (A Beibele e bolela seo?
Beibele e reng?)…o hweditšwe ka ngwana waMoya wo
Mokgethwa.

139 Gomme ke yo mofe wa ba e lego Tate wa Gagwe? Bjale,
Beibele e rile yo ke Tate wa Gagwe, gomme Jesu o rile yo e be
e le Tate wa Gagwe. Bjale, ke ofe a lego Tate wa Gagwe? Bjale,
ge eba o bile le botate ba babedi, bjale go reng ka yona? Ge eba O
bile le botate ba babedi, Yena ke ngwanawa hlaba.
140 Bjale a re nong go bala go ya kgojana gannyane:

Kagona Josefa monnamogatša wa gagwe, a le motho
wa go loka, o be a sa nyake go mo dira segoboga sa
phatlalatša, eupša a eleletša go mo tlogela ka sephiring.
Eupša ge a be a sa nagana ka dilo tšeo, bonang,

morongwa wa Morena o tšweletše go yena ka torong,
a re, Josefa, wena morwa wa Dafida, se boife go
tšea Maria mosadimogatša wa gago: gobane seo se
imilwego ka go yena ke sa…[Phuthego e re, “Moya wo
Mokgethwa”—Mor.]

141 Eng? Moya wo Mokgethwa? Gabotse, Tate a ka kgona
bjang go ba tate wa gagwe, gomme Moya wo Mokgethwa wa
ba tate wa Gagwe ka nako ya go swana? Bjale, O bile le



24 LENTŠU LEO LE BOLETŠWEGO

botate ba babedi gona, ge yeo e le nnete. Aowa, mohlomphegi!
Moya wo Mokgethwa KE Modimo. Moya wo Mokgethwa KE
MODIMO. Kafao Modimo le Moya wo Mokgethwa ke Motho wa
go swanamong, goba O bile le botate ba babedi.
142 Le a bona, re a hwetša John le Mary ke bomang, morago ga
lebakana. Go lokile, re a hwetša ge eba Petro le Mateo ba be ba
leka go thulana seng sa bona goba aowa, re bone ge ebaLengwalo
le a iphegiša Lonamong. Ke go hloka kwešišo ya semoya. Yeo
ke nnete.

Eupša ge a be a sa nagana ka tše…
143 Ke na le yeo, temana ya 20. Bjale ya 21:

Gomme o tla belega morwa,…(Motho yo, e be e le
ofe wa ba? Motho yo motee, Modimo.) …gomme o
tla bitša leina la gagwe…(eng?) [Phuthego e a araba,
“JESU”—Mor.]…gobane o tla phološa batho ba gagwe
go tšwa dibeng tša bona.
…sohle se se dirilwe, gore…go phethagale se se

boletšwego ke Morena ka moprofeta, a re,
Bonang, kgarebe e tla ba le ngwana, gomme e tla

belega morwa, gomme ba tla bitša leina la Gagwe
Imanuele,…ka tlhathollo,Modimo o na le rena.

144 Kafao John le Mary e be e le mang ba ba phetšego ka lethabo
ka mehla ka morago? E bile Mang Yo a rilego, “Kagona eyang,
rutang ditšhaba tšohle, ba kolobetšeng leineng la Tate, Morwa,
Moya wo Mokgethwa”? Tate e be e le mang? Leina la Tate,
Morwa, Moya wo Mokgethwa? [Yo mongwe o re, “Jesu”—Mor.]
Nnete, e be e le. Nnete, ga go thulano go yeo. Le nthathana.
E no otlollela Lengwalo ntle. O be a le Tate, Morwa, Moya wo
Mokgethwa. Modimo o be (Imanuele) a dula le rena, a dula ka
mmeleng wo o bitšwago “Jesu.”
145 Bjale, thuto ya oneness ya kereke ya Oneness, ka nnete ke
ganana le yeo, ba nagana gore Jesu ke yo motee boka monwana
wa gago e le wo motee. O ile a swanela go ba le tate. Ge A se a ba,
O be a ka kgona bjang go ba tate wa Gagwe Mong? Gomme ge
Tate wa Gagwe a bile monna boka thrinitharian e bolela, gona O
tswetšwe tswalo ya hlaba ka botate ba babedi. Kafao, le a bona,
bobedi le phošo ka go phegišana. Le a bona?
146 Eupša Therešo ya yona ke, gore bobedi Tate, Morwa, le Moya
wo Mokgethwa, ke Bomotho bjo botee. [Lefelo la go se be le selo
godimo ga theipi—Mor.] …bja go dula ka tabarenekeleng ya
nama, go tloša sebe lefaseng. Yeo ke nnete tlwa, “Modimo o na le
rena.” Bjale, kagona, ge Mateo 28:19…
147 Bjale, puruputšang Mangwalo, gomme ge le ka kgona go
hwetša moo motho yo motee ka Beibeleng…(bjale naganang
ka yona, bjale le se dumelele se go feta ka godimo ga lena) …
moo motho yo motee ka Beibeleng a kilego a kolobetšwa leineng

la “Tate,” le “Morwa,” le “Moya wo Mokgethwa,” etla morago
go nna gomme o mpotše gore ke moikaketši, gomme ke tla
bea leswao ka mokokotlong wa ka le go sepela go kgabola
toropokgolo. Ga e ka Mangwalong, go tloga go Genesi go fihla
go Kutollo. Eupša motho yo mongwe le yo mongwe ka Beibeleng
o kolobeditšwe Leineng la Jesu Kriste!
148 O re, “Ema motsotso, moreri. Go reng ka Johane? Ga se a
kolobetša ka leina e ka ba lefe le gatee!”
149 Go lokile, re hweditše se se diregilego; a re phetleng godimo
go—go di—di Ditiro, tema ya 19. Moo ke mo re hwetšago
barutiwa ba Johane. Motho yo mongwe le yo mongwe bohle ba
kolobeditšwe Leineng la Jesu Kriste, go ya pele bjale go fihla re
hwetša sehlopha se godimo fa. Ditiro, tema ya 19. Gomme a re
thomeng go bala bjale, gomme re hwetša barutiwa ba Johane:

Gomme go tlile gwa phethega,…geApollo (e bego e le
ramolao, a sokologile) a be a sa le ka Korinthe, Paulo o
be a fetile go kgabola mabopo a godingwana a…Efeso:
o hwetša barutiwa ba ba itšego, (ba be ba le balatedi ba
Jesu)

150 Ge le nno hlokomela tema ya go feta pele kua, ba be ba ne
nako ye kgolo bjalo go fihla ba be ba goelela le go hlalala. Ke ba
bakae ba tsebago therešo yeo? Gomme Akwila le Perisila ba be
ba tsenetše kopano. Gomme Paulo le Silase ba be ba iteilwe le
megogoma, le go bewa ka kgolegong. A yeo ke nnete? Gomme ba
tla godimo fa, gomme ba hweditše Akwila le Perisila. Gomme ba
be ba ne tsošeletšo godimo kua ka moreri wa Baptist, ka leina la
Apollo, yo a bego a netefatša ka Mangwalo gore “Jesu o be a le
Kriste.” Bjale Paulo o a mo hwetša:

…Paulo ge a fetile go kgabola mabopo a bohlabela
a…Efeso:…hwetša barutiwa ba ba itšego,

O rile go bona, A le amogetše Moya wo Mokgethwa ge
e sa le le dumetše?…

151 Bjale, wena mogwera morategi wa Baptist, ge seo se sa
kgokgothe di—di ditlabelo go tšwa ka tlase ga thutamodimo ya
gago, ge o rile “o amogetšeMoyawoMokgethwa ge o dumetše.”
152 Eupša Paulo o be a nyaka go botšiša Mabaptist a, “A le
amogetše Moya wo Mokgethwa ge e sa le le dumetše?” Bjale
šetšang se ba se boletšego:

…Gomme ba rile go yena, Re a tseba…ge eba go ne
Moya wo Mokgethwa e ka ba ofe.

Gomme o rile go bona, Ka efe…(bjale, ge le nyaka go
hwetša pukuntšu ya Segerike fa, e tla go bontšha, “Le
kolobeditšwe bjang?”)…Ka efe…le kolobeditšwego?
Gomme be rile go yena, Ka fase ga Johane morago fa.
Johane o re kolobeditše.

153 Bjale ke nyaka go botšiša: Ge o ka be o bile le kolobetšo
yela, o be o ka kgotsofala ka yona? Monna wa go swana yo a
išitšego Jesu ntle ka nokeng, gomme a kolobetša Jesu Kriste,
monna yoowa go swana o kolobeditše batho ba. Yeo ke kolobetšo
ye botse gabotse: e sego go fafatša, e sego go tšhela, eupša go inela
ka Jorodane ya kgale ya leraga lefelong la go swana mo Jesu a
kolobeditšwego. Naganang ka seo.
154 Paulo o rile, “A le ile la amogela Moya wo Mokgethwa ge e sa
le le dumetše?” Bona…yena…

Ba rile, “Re a tseba…ge eba go ne Moya wo Mokgethwa wo
o itšego.”

O rile, “Le kolobeditšwe bjang?”
Ba rile, “Re kolobeditšwe.”
“Le kolobeditšwe bjang?”
“Ka go ya Johane!”

155 Bjale šetša se Paulo a se boletšego. Šetšang fa:
Gomme o rile go bona,…a le kolob-…Ka go ya

Johane…Gomme ba…
Gomme ka gona Paulo o rile, ruri Johane o

kolobeditše…ke kolob-…go ya tshokologong, a re
go…batho, …ba swanetše go dumela go yena yo a
tlago ka morago ga gagwe, ke gore, go Jesu Kriste.

156 Le a bona, Johane o kolobeditše feela go ya tshokologong,
eupša kolobetšo ya meetse Leineng la Jesu ke bakeng sa go tloša
dibe. Poelano e be e se ya be ya dirwa nako yeo, dibe di be di sa
kgone go tlošwa. Bjale…E be e no ba karabo ya letswalo, boka
ka tlase ga molao. Luka 16:16, e rile, “Molao le baprofeta di bile
go fihla ka Johane, go tloga nako yeo Mmušo o rerilwe.” Bjale
šetšang. Gomme…Šetšang.

Gomme Paulo o rile go-…(bjale šetšang)…A le
amogetše…

157 Temana ya 5—ya 5:
Gomme ge ba kwele se, ba ile ba kolobetšwa (gape)

leineng la…Jesu Kriste.
158 A yeo ke nnete? Gona batho ba, batho ka goDitiro 2, ba ile ba
kolobetšwa Leineng la Jesu. Bajuda ba ile ba kolobetšwa Leineg
la Jesu. Bantle ba ile ba kolobetšwa Leineng la Jesu. Gomme
motho yo mongwe le yo mongwe ka go Beibele ka moka o ile
a kolobetšwa Leineng la Jesu.
159 Bjale hwetšang lefelo le tee le e ka ba mang gape a kilego
a kolobetšwa ka tsela e ka ba efe ye nngwe, gomme ke tla
ya moragorago fa le go le laetša fao kereke ya Katoliki e e
amogelago, le go bolela gore o inama go yona. Gomme o rile,
“Go ka no ba ba bangwe ba Maprotestant ba phološitšwego
gobane ba ne dithuto di se kae tša Katoliki, bjalo ka kolobetšo

leineng la ‘Tate, Morwa, le Moya wo Mokgethwa’; gore kereke ye
kgethwa ya Katoliki e ne tokelo go fetola kgonthe yela go tloga
Leineng la Jesu, go ya go ‘Tate, Morwa, le Moya wo Mokgethwa,’
gomme kereke ya Protestant e e amogetše.” Ye ga e dire, ke dula
le Beibele. Ke dumela Beibele.
160 Le re, “Ngwanešu Branham, a o laela batho go kolobetšwa
gape?” Ka go felela! Paulo o dirile, fa.
161 Bjale šetšang, a re hwetšeng Bagalatia 1:8, gomme re
hwetšeng se Paulo a se boletšego:

…le ge rena, goba morongwa go tšwa legodimong,
a rera ebangedi e ka ba efe ye nngwe go lena…a a be
morogwa.

162 Ke lena fao, “Ge rena goba morongwa.” Gomme Paulo,
monna wa go swana, o laetše batho go kolobetšwa gape ba ba
bilego le kolobetšo ye kaonana kudu go feta ye o bilego le yona,
ngwanešu wa ka; gobane Johane Mokolobetši e be e le motswala
wa Jesu Mong, motswala wa bobedi; a kolobetša motswala wa
gagwe mong ka nokeng ya Jorodane, gomme o retologile thwi go
dikologa gomme o kolobeditše barutiwa ba Johane. Gomme Jesu
o rile, “Yeo e ka se šome!” goba Paulo o E boletše, gomme o ba
laetše go kolobetšwa gape Leineng la JesuKriste pele ba be ba ka
kgona go amogela Moya wo Mokgethwa; morago ga ge ba be ba
goelela le go tumiša Modimo le go beng le nako ye kgolo, go beng
le ye kgolo—tšošeletšo ye kgolo, gomme ba netefatša ka Beibele
(ka thutamodimo ya bona) gore Jesu o be a le Kriste. Ke ba bakae
ba tsebago leo ke Lengwalo? Tema ya 18. Ka nnete ke lona. Ke
lena fao. Kafao ga go potšišo go Yona.
163 Bjale anke ke le feng ntlhakgolo ye nnyane. Bjale, ga se a
tsoge a tšwa taolong, eupša ka go Luka…Mateo, tema ya 16.
Jesu, ge ba be ba fologa thabeng, O re, “A motho o re Nna Morwa
wa motho ke Mang?”
164 “Ba bangwe ba re O ‘Eliya,’ gomme ba bangwe ba re O
‘moprofeta,’ gomme ba bangwe ba re O ‘se, seo.’”
165 O rile, “Eupša lena le re Mang?”
166 Petro o rile, “Wena o Kriste, Morwa wa Modimo yo a
phelago.”
167 Šetšang! “O wa lehlogonolo wena, Simone Morwajona
(morwa wa Jona), nama le madi ga se di tsoge tša utolla Se go
wena.” Amene!
168 Le a bona, E swanetše go tla go kutollo ya semoya. Nama le
madi ga se tša tsoge tša botša Abele gore o be a le phošo (Kaine,
gore o be a le phošo), tša tsoge tša botša Abele gore “Kaine o be a
le phošo.” Eupša E bile kutollo ye Abele a bilego le yona, “E be e
le madi!” Re tla go potšišo metsotsong e se mekae. E be e le madi,
e sego dikenywa, a re ntšhitšego go tšwa serapeng sa Edene. “E be
e lemadi,” gommeAbele, ka kutollo ya semoya…eutollotšwe ke

Modimo gore e be e lemadi. Gomme yena, “Ka tumelo” Bahebere
11:1 e re, “o neetše goModimo sehlabelo se sebotse kudu go phala
sa Kaine. E lego, Modimo o amogetše sehlabelo sa gagwe.” Ke
lena bao. Le a bona, o se file ka tumelo, ka kutollo.
169 Bjale šetšang, “Nama le madi ga se tša utolla se go wena,”
(thwi godimo go Morena Jesu) “eupša Tate wa Ka yo a lego
Legodimong o utolotše Se go wena. Gomme godimo ga leswika
le (kutollo ya Jesu Kriste)…Godimo ga leswika le Ke tla aga
Kereke ya Ka, gomme dikgoro tša hele di ka se kgone go fenya
kgahlanong le Yona.” Seo ke seA se boletšego. Ya semoya kut-…
“Gomme Ke re wena o Petro, gomme Ke tla go nea dikgonyo
tša Mmušo. Gomme e ka ba eng…Gobane o ne tšhanele ya
semoya ye e bulegilego gare ga fa le Legodimo. Nama le madi:
ga se wa tsoge wa e tšea ka seminaring, ga se wa e tšea go go
tseneng sekolo, ga se wa tsoge wa tšea thu—thu—thu thutwana
ya thutamodimo. Eupša o ithekgile go Modimo, gomme Modimo
o E utollotše go wena, gomme ke Mangwalo a go hlaka go felela
a E tlemago mmogo. Ke re wena o Petro, yeo ke nnete, gomme Ke
tla go nea dikgonyo; gomme se o se tlemago lefaseng, Ke tla se
tlema Legodimong; se o se tlemollago lefaseng, Ke tla se tlemolla
Legodimong.”
170 Gomme Petro e be e le seboleledi ka Letšatši la Pentecost,
ge bohle ba be ba boifa go bolela, o boletše gomme o rile, “Lena
banna ba Juda le lena ba le dulago ka Jerusalema, anke se se
tsebje go lena gomme kwang Mantšu a ka. Ba ga se ba tagwa
bjalo ka ge le nagana, go boneng gore ke iri ya boraro ya letšatši,
eupša se ke seo se boletšwego ke moprofeta Joele. ‘Go tla tla go
phethega ka matšatšing a mafelelo,’ o boletše Modimo, ‘Ke tla
tšhollela ntle Moya wa Ka godimo ga nama yohle. Barwa ba lena
le barwedi ba lena ba tla profeta. Gomme godimo ga modiredi
wa Ka, mohlankagadi, Ke tla tšhollela ntle Moya wa Ka. Gomme
Ke tla laetša maswao ka magodimong godimo le fase lefaseng, le
dipilara tša muši le meetsemoya. Go tla tla go phethega pele ga
Letšatši le legolo la go šiiša la Morena le tla tla, gore mang kapa
mang a tla bitšago Leina la Morena o tla phološwa.’” Ke lena
bao. Oo, nna.
171 “Anke ke boleleleng le lena ka go lokologa ka mopatriaka
Dafida,” o rile, “yena bobedi o hwile le go bolokwa, gomme
lebitla la gagwe le ne rena go fihla letšatši le. Kagona, go beng
moprofeta, o bone…o Mmonetšepele ka seatleng sa Gagwe se
setona, ‘Gomme Nka se šuthe. Ka go fetiša nama ya Ka e tla
khutša ka kholofelo gobane A ka se tlogele soulo ya Ka ka
heleng, ga ešita o ka se tlogele Yena Mokgethwa wa Gago a bona
go bola.’”
172 “GommeDafida bobedi o hwile,” o rile, “gomme o bolokilwe,
gomme lebitla la gagwe le fa le rena letšatši le. Eupša ka go ba
moprofeta, o bonepele go tla ga Yena Moloki, Yo Modimo a mo

dirilego bobedi Morena le Kriste.” Oo, nna. Mangwalo a gago
šeao. Selo seseo. Ke yona.
173 Bjale re a hwetša fa, gona, gore tsela ya maleba, le tsela
ya kgonthe, le tsela e nnoši e kilego ya bewa…Gomme
Petro o be a ne dikgonyo, gomme ka letšatši ge a rerile, ba
rile…Bjale šetšang, Kereke ya mathomo še. Lena Makatoliki
theetšang Se. Lena Macampellite theetšang Se. Lena Mabaptist
le Mamethodist theetšang Se. Gomme lena Mapentecostal
theetšang Se. Church of God, Manazarene, Pilgrim Holiness,
theetšang Se.
174 Petro o be a swere dikgonyo, gomme o be a ne maatlataolo,
goba Jesu o akeditše. Gomme ga go kgonege go Yena go aketša,
“dilo tše pedi tša go se palelwe, ga go kgonege go Modimo go
aketša.” O be a swere dikgonyo. Jesu o mo fa dikgonyo. Ge A
tsogile ka le—ka le letšatši la boraro ka mokgwa woo, O be
a swere dikgonyo tša lehu le, hele, eupša e sego dikgonyo tša
Mmušo. Petro o be a ne natšo! Ke nnete tlwa.
175 Gomme bjale šetšang, Petro, o ne dikgonyo di lekeletše
lehlakoreng la gago, gomme o a rera. Potšišo e a tla, basokologi
bamathomo ba kereke yempsha. Kereke ya Bokriste ya pelepele.
Bjale Katoliki, bjale Baptist, Methodist, Presbyterian, a le mo
thutong yaKereke yeMpsha? Hwetšang ge eba le gona.

…Monna le baena, re ka kgona go dira eng?
…Petro o emeletše gomme a re…Sokologang,…

yo mongwe le yo mongwe wa lena… (lebelela ntle,
šaatena; tsela ye o beago dikgonyo tšeo fa, Kriste o tla
se bea ka Legodimong) …Sokologang, yo mongwe le
yo mongwe wa lena, gomme le kolobetšweng leineng
la Jesu Kriste…(ke ka mokgwa wo o tsenago ka go
Wo)…bakeng sa go tlošwa ga dibe tša lena, gomme le
tla amogela neo ya Moya wo Mokgethwa.

176 Dikgonyo di rile, “kwatla” fa, gomme e rile “kwatla” Kua.
Ke ka baka leo barutiwa ba Johane ba ilego ba swanela go tla le
go kolobetšwagape, gape, Leineng la Jesu Kriste (pele ba be ba
ka kgona go ya Legodimong), ba hwetša Moya wo Mokgethwa.
O bolokile Lentšu la Gagwe. Kafao ga e go gakantšhe bjale, a
e a dira? Le a bona? Nnete, Mateo 28:19 e be e le thaetlele, e
sego Leina.
177 Go lokile, re na le nako e kae gape? A re ka kgona go ba le
metsotso ye lesometlhano gape go araba dipotšišo tše mmalwa
gape ka pela? A re ka kgona? Go lokile, re tla hlaganela ka pele.
Ke ne tše pedi tlase fa ka fase, ke bego ke nyaka go di hwetša ka
pela, ke di kgokaganye le ye, ge ke be nka kgona. Ka gona ke tla
kgona go tšea kamoka ga tšona Lamorenamosong.
57. A Kaine o be a le ngwana wa sephente? (Ye ke ye botse.)

Ge go le bjalo, ke ka baka la eng Efa a se a ima go fihla ka
morago ga ge Adama a mo tsebile?

Ya go swana…Potšišo ya go latela e tsela ya go swana:

58. A e be e le mo—mo mohlare wa kgonthe wo Efa a jelego
kenywa go tšwa go wona? O bone gore o be o le wo mobotse
go ba sejo.

178 Go lokile, ngwanešu, kgaetšedi, e ka ba mang a bilego, a re
yeng morago ka go Genesi gomme re hwetšeng se sengwe fa. A
re yeng go Genesi 3:8, ge le ka rata. Go lokile, gomme theetšang
sekgauswi ka nnete bjale.
179 Bjale ke tla tliša kanegelo godimo. Gohle go be go sekile le
bokgethwa, go be go se sebe gona go se go tšhilafala. Bjale ke
tla tšea…ya gago…potšišo ye ya mathomo pele. Mohlare ka
bophelong…gare ga serapa, gare ga mohlare.Mohlare e be e le
“mosadi.” Bjale ke tla netefatša seo go lena ka Mangwalo ge le
ka no kgotlelela metsotso e se mekae.
180 Re tla hwetša pele ge eba o be a…ge eba o imile pele a tsebile
Adama goba aowa, goba pele…Theetšang:

Gomme ba kwele segalontšu sa MORENA Modimo
a sepela ka serapeng, gomme ka go tšidifaleng ga
letšatši: gomme Adama le mosadimogatša wa gagwe
ba iphihlile bonabeng go tloga bogoneng bja MORENA

Modimo magareng ga mehlare ya serapa.

Gomme MORENA…biditše Adama, gomme o rile…O
kae?

Gomme o rile, ke kwele segalontšu sa gago ka
serapeng, gomme ke be ke boifa, gobane ke be ke
ponoka;… (bjale, o be a sa tsebe seo pele; se sengwe
se be se diregile, se sengwe se utollotše go yena gore o
be a ponoka) gomme ka ikuta nnamong.

Gomme o rile, ke Mang a go boditšego gore o be o
ponoka? A o jele mohlareng,…?

181 Go ja mohlare go mo dira a lemoge o be a ponoka? Bjalo ka
ge ka mehla ke boletše, (wo ga se motlae, ga ke ere bakeng sa
motlae) “Eupša ge go ja diapola go dirile basadi go lemoga ba be
ba ponoka, bokaone re fetiše diapola gape.” Le a bona? E be e se
go ponoka. E be e se mohlare, apola ba e jago, e be e le thobalano.
Šetšang:

…A o jele mohlare, wo Ke go laetšego gore o se ke wa
o ja?

Gomme monna o rile, Mosadi yo o mphilego yena, go
ba le nna, o mphile…mohlare, gomme ke jele.

Gomme MORENA…o rile go mosadi, Ke eng se o se
dirilego?Gommemosadi o rile, Sephente emphorile,…
(huh?)…Sephente e mphorile, gomme ke jele. (nako ye
telele pele a imile, le a bona, ka Adama)

182 Adama o mo tsebile, gomme o imile gomme a tšweletša—
gomme a tšweletša Abele.
183 Eupša ke nyaka go le botšiša, go tšwa go ntlhakemo ya
kgonthe. Bjale go netefatša gore e be e le mohlare, mosadi yo
mongwe le yo mongwe ke mohlare wa dikenywa. Ke ba bakae ba
tsebago seo? A ga o kenywa ya mmago? Nnete, o yona. “Gomme
mo gare ga kenywa, goba gare ga mohlare, kenywa ye a sego a e
kgwatha.”
184 Ge o ka ela hloko, a Jesu o be a se Mohlare wa Bophelo? A
Yena ga se a tshepiša ka goMokgethwaMateo, goba, Mokgethwa
Johane, tema ya 6, “Ke nna Borotho bja Bophelo bjo bo tšwago
go Modimo go tšwa Legodimong”?
185 Ge monna a jele go mosadi…Gomme lebelelang, ka tswalo
ya…ka mosadi, bohle re a hwa; gobane re bagwera ba lehu (a
yeo ke nnete?) ka tswalo ya mosadi. Ka tswalo ya monna, bohle
re phela neng le neng. Mosadi ke mohlare wa lehu, monna ke
mohlare wa bophelo; gobane mosadi ebile ga a rwale bophelo
ka go yena. Yeo ke nnete tlwa. Tlha—tlha tlhako ya bophelo e
tšwa go monna, go nepagala. E ya ka go mosadi, eupša mosadi
ga se selo eupša sealamedi; gomme ngwana ga se a kgokagana,
feela kalana. Ga go lerothiana la madi a mme ka go lesea; le
tswetšwego ka go madi a gagwe, eupša ga go lerothiana le tee
ka go lesea. Eyang le hwetše…goba balang puku ya ngaka,
goba botšiša ngaka ya gago, o tla bona. Ga a gona, aowa,
mohlomphegi, ga go le lerothiana la ona le gatee. O no ba lee, yeo
ke phetho. Gomme bophelo bo tšwa gomonna.
186 Se ke sekai se sebotse go bontšha gore ka mosadi, ka tswalo
ya tlhago, bohle re swanetše go hwa, gobane re hwile le go thoma;
gomme feela ka Monna Kriste Jesu re kgona go phela. Gomme
go ne mehlare ye mebedi ka serapeng sa Edene. A ga le kgone
go e bona?
187 Gomme šetšang! Gomme ka letšatšing leo go be go le
Mokerubi a dutše a hlapeditše mohlare wo. Gore ge ba ka tsoge
ba latswa Mohlare wola wa Bophelo, bohle ba be ba tla phela
neng le neng. Ke ba bakae ba tsebago seo? Bohle ba be ba tla
phela neng le neng. Gomme lekga la mathomo ba bego ba ka o
latswa…Morongwa o rile, “Re tla O hlapetša.” Gomme ba beile
Bakerubi kua ka ditšhoša tšela tša kgabo thoko ya bohlabela go
O hlapetša. Ba O išitše morago Bohlabela, gomme ba hlapetša
Mohlare woo ka ditšhoša tša kgabo gore ba se ke ba kgona go
fihla ka go Wona (Mohlare wo).
188 Gomme ge Jesu a etla, O rile, “Ke nna Borotho bja Bophelo,
gore motho yo a jago borotho bjo a ka se tsoge a hwa.” Šoo
Mohlare wa lena.
189 Šoo mosadi wa lena, šeo thobalano ya lena ye e tlišago lehu.
Feela ka kgonthe bjalo ka ge go na le kganyogo ya thobalano,
go ne lehu le le tlogetšwego ke yona. Gomme ka kgonthe bjalo

ka ge go na le tswalo ya semoya, go ne Bophelo bjo Bosafelego
bo tlogetšwego ke Yona. Lehu le tla ka tswalo ya mosadi, gomme
Bophelo bo tla ka tswalo yaMonna. Amene! Ke lena fao.
190 Bjale a re boeleng morago go Kaine. A le ka mpotša fao moya
wola le moreba wola o tšwago? Ge Kaine…lebelelang, ge Kaine
a be a le morwa wa Adama yo a bego a le morwa wa Modimo,
bobe bo be bo etšwa kae? Selo sa pele ge a be a tswalwa, o
hloile, o be a le mmolai, o be a ne mona. Bjale tšeang tlhago ya
papagwe, gona go thoma mo mathomong, Lusifa, gomme o be a
le mathomong…o be a tsebafela Mikaele, ke eng e thomilego
bothata ka moka. Ke ba bakae ba tsebago seo? Gomme Kaine o
be a le tlhago ya tatagwe, a bego a hufegela ngwanabo gomme
a mmolaya. Wola wa go seka…tlhago yela e be e ka se kgone
go tšwa go moela wola wa go seka. E tšwa…e ile ya swanela go
tšwa go moela wo wa go fapošwa. Gomme hlokomelang Kaine,
ka pejana ge a tswetšwe.
191 Gomme morago Abele o tswetšwe morago ga gagwe, morago
o imile ka Adama, gomme o tsebile—o mo tsebile gomme o
tswetše morwa Abele. Gomme Abele e bile sekai sa Kriste;
gomme ge—ge Abele a bolailwe, Sethe o tšere legato la gagwe;
lehu, poloko, le tsogo ya Kriste, ka sekai.
192 Eupša, bjale, Kaine o rapetše; mediro yohle ya gagwe ya
senama, go no swana le kereke ya senama lehono: ba ya kerekeng,
ba a rapela. Kaine o rapetše; o be a se moganamodimo, o be a se
lekomonisi. Kaine o be a le modumedi; o ile go Modimo, o agile
aletara. O dirile se sengwe le se sengwe sa bodumedi se Abele
a se dirilego, eupša o be a se ne kutollo ya semoya ya thato ya
Modimo. A go šegofatšwe Leina la Morena! Ke lena fao. Le a E
bona? O be a se ne kutollo ya semoya, gomme yeo ke ye e lego taba
ka kereke lehono. Gomme Jesu o rile O tla aga Kereke ya Gagwe
godimo ga kutollo ya semoya. Le a E hwetša? Oo, nna, mahlo a
lena a ka bulega bjale. Le a bona, kutollo ya semoya.
193 Kaine o a tla: o agile aletara, o rapetše, o tlišitše sehlabelo,
o khunamile fase, o tumišitše Modimo, o rapetše Modimo, o
dirile se sengwe le se sengwe sedumedi se Abele a se dirilego.
Gomme Modimo o mo ganne nnang gobane o be a se ne kutollo
ya semoya!
194 Latela mothalo woo wa go swana wa Kaine: thwi go theoga
go kgabola areka, go tloga arekeng thwi godimo ka go Israele,
go tloga go Israele thwi go ya pele ka go Jesu, gomme go tloga go
Jesu thwi go ya pele go fihla lehono; gomme le bone ge yela ya
senama, kereke ya motheo, ya go thatafala le kgokgorothwana,
ya go rutega, ke ra banna ba ba nago le mangwalo, ba ba tsebago
thuto yohle le dithutamodimo, ba ka kgona go e hlaloša, šaatena,
feela ka mokgwa [Ngwanesšu Branham o thwantšha monwana
wa gagwe—Mor.] woo, eupša ntle le kutollo ya semoya! Yeo ke
nnete. Yeo ke thuto ya Kaine.

195 Beibele e rile, “Madimabe go bona! gobane ba ile ka thuto ya
Kaine, ba kitimile ka diphošo tša Bileama, gomme ba senyegile
ka moputso wa Kora.” Puku ya go swana, Juda, o rile, “Ba
kgethetšwepele go kahlolo ye.” Nnete, ba dirile. Le a bona?
Bileama e be e le eng? O be a le pišopo. O be a le ka godimo ga
kereke yohle. O tlile godimo kua feela ka motheo ka fao a bego a
kgona go ba. O neetše…Mo lebeleleng a eme godimo kua ka go
botsebalegi, a eme godimo kua ka go botsebalegi bjo bogolo bja
bona.Gommeba be ba se baganamodimo, ba be ba le badumedi.
196 Moloko wola—wola wa Moaba o tšwa go morwedi wa Loto.
Loto yo a dutšego…Morwedi wa Loto yo a dutšego le tatagwe,
gomme o imile le go tswala ngwana, gomme ngwana yoo…go
tšweletše moloko wa Moaba. Gomme ba be ba le kerekeleina
ye kgolo. Ba bagolo, batho ba go kgabišwa, gomme ba bile le
dikgošigatšana le dikgoši le batsebalegi. Ba bile le dipišopo le
dikhadinale le se sengwe le se sengwe.
197 Gomme fa go tla sehlopha sa bapshikologibakgethwa
godimo, sehlopha se sengwe, Israele; sehlopha se sennyane
sa kgale se bego se se kerekeleina, kerekeleinamohlakanelwa.
Gomme ba dirile se sengwe le se sengwe se bego se le godimo
ga mmepe go dirwa, se sebe le sona. Eupša se se bego se le, ba
bile le kutollo ya semoya, gomme Modimo o bile le bona ka go
Pilara ya Mollo.
198 Oo, ke—ke a tseba ba bile le dilo tša senama, gomme batho ba
rile, “Sehlopha sa magogodi bjalo ka sela, go se dire selo eupša
go ba ragela ntle.” Eupša ba bile le kutollo ya semoya, gomme ba
bile le Leswika le le teilwego, ba bile le sephente ya mphiri, ba
bile le Pilara ya Mollo e eya le bona. Haleluya! Ke a tseba le—le
nagana ke thantshetšwe, eupša ga se ka. Ke no ikwela gabotse.
199 Hlokomelang! Ge ke nagana, “Modimo yola wa go swana,
lehono, o phela le rena.” E sa le kutollo ya semoya ya Lentšu.
Nnete, ke yona. Ke nnete ka Gosafelego. A go šegofatšwe Leina
la Morena! Ee, mohlomphegi.
200 Šo o be a eme godimo kua, ba motheo; bona sehlopha sa
Mabaptist le Mapresbytrian ba be ba eme godimo ga thaba,
gomme ba ne pišopo wa bona ntle kua. Gomme ba be ba no
ba bodumedi, gomme mohuta wa go swana wa bodumedi, ba
be ba rapela Modimo wa go swana. Ba rile, “Lebelelang tlase
kua go sehlopha sela sa moroko. Gobaneng, ebile ga ba ne
kerekeleina. Ga ba selo eupša sehlopha sa go goa, go tswinya,
sa bapshikologibakgethwa.”
201 A yeo ke nnete? Tlwa, ba be ba le. Ge le sa kgolwe ba be ba
le bapshikologibakgethwa, tšea morago ka go Genesi gomme o
hwetše ge ba tshetše. Gommemohlolo o dirilwe, gommeMiriama
o topile thamporine gomme a ya go theoga leši, a e itia; a bina
ka Moya, gomme Moshe o opetše ka Moya. Ge seo e se sehlopha
sa ba re ba bitšago ba go lokologa…bapshikologibakgethwa, ga

ke tsebe ke eng; ba opela le go taboga le go tumiša. Gomme nako
yohle ditšhaba di ba hloile, eupšaModimo o be a ne nabo. Ba bile
le kutollo ya semoya, ba be ba latela Pilara yela yaMollo.
202 Gomme Moaba o rile, “Bjale, lebelelang fa. Re tla bitša
dikhadinale tšohle le dipišopo tšohle, le bapotologi bohle, le
go ba tliša ntle fa. Re tla dira se sengwe ka yona, gobane re
setšhaba sa bodumedi. Re ka se ke ra dumelela maaka a hlakana
le kerekeleina ya rena ye kaone.”
203 Gomme kafao ba ba tlišitše ntle kua. Gomme ba agile
dialetara tše lesomepedi; seo e no ba tlwa se Israele e bilego le
sona, dialetara tše lesomepedi. Ba beile dihlabelo tše lesomepedi
godimo ga yona, dipowana; feela tlwa se Israele e bilego le
sona, se Modimo a se nyakilego. Ba beile dinku tše lesomepedi
godimo ga yona, di emela go tla ga Morena Jesu Kriste; dinku
tše lesomepedi ka mafelong bobedi.
204 Batsebalegi bohle, dipišopo le bohle, ba eme go dikologa.
Ba goteditše sehlabelo. Ba rapetše, ba phagamišeditše diatla tša
bona go Jehofa gomme ba rile, “Jehofa, re kwe!” Ba be ba leka
go dira eng? Gomme Bileama wa bona wa kgale o ile pele ka
mokgwa wo, gomme Moya o tlile fase godimo ga gagwe. Nnete
(eupša o be a le wa senama).
205 Moya o kgona go wela godimo ga moikaketši, Beibele e
boletše. Le nkwele ke ruta seo, bjale. “Pula e nela godimo ga
baloki le baseloke.” Eupša e swanetše go bapela le Lentšu, moo
ke mo le e hwetšago.
206 Ka gona ge a dirile, gomme mo…ge Moya, le ge, godimo
ga gagwe o boletše Therešo, o lekile go rogaka Israele, gomme o
šegofaditše Israele.
207 Bjale, ge Modimo a no hlompha kereke ye kaone, le pišopo ye
kaone, le modiša wa go kgahliša, sehlopha sa batho ba go rutega,
O be a tlengwa ke mošomo go amogela sehlabelo seo, gobane ka
motheo o nno nepa bjalo ka ge Israele e be e nepile; eupša o be a
se ne kutollo ya semoya ya Lentšu le thato ya Modimo. Ke lena
fao, yeo ke phapano lehono.
208 Lebelelang Jesu. Ba rile, “A eye ka moisa yoo. Re a tseba
ke Mosamaria. O a gafa. A o ka re ruta? Gabotse, o tswetšwe
ka bootsweng. O be o se selo eupša ngwana wa hlaba go
tla le yena. Papago ke mang? O re Modimo ke tatago, wena
morogaki! Gobaneng, o ra go re botša? Re bile bareri, re bile
pišopo; ka rakgolo-khukhu-khukhu-khukhu-khukhu-khukhu-
khukhu-khukhu ba rena e be e le bareri le pišopo. Re tswetšwe
le go godišetšwa ka kerekeng. Re kgabotše diseminari tša
godimodimo. Re tseba Lentšu le lengwe le le lengwe go fihla
tlhakeng. Gomme o leka go ruta rena? O kile wa ya sekolong kae?
O hweditše kae thuto ye?”
209 O rile, “Le ba…tatago lena diabolo,” go boletše Jesu.

210 Ba be ba se ne maswao le matete magareng ga bona. Ba be ba
se ne diphodišo Kgethwa le dilo magareng ga bona. Ba be ba se
ne ditšhegofatšo magareng ga bona. Eupša Jesu o be a le kutollo
ya semoya ya Mangwalo ka go felela.
211 Ba rile, “Gobaneng, go ngwadilwe bjalo le bjalo.”
212 Gomme Jesu o rile, “Ee, gomme gape go ngwadilwe.” Eupša
Modimo o hlatsetšemonnawaGagwe kamaswao a gagwe.
213 Petro o boletše selo sa go swana, go Ditiro 2, o rile,
“Lena banna ba Israele; Jesu wa Natsaretha, Monna yo a
netefaditšwego ke Modimo magareng ga lena, ka maswao le
matete aoModimo a a dirilego ka Yenamagareng, gomme ao lena
bohle le a tsebago lenabeng.” (ke lena bao) “Yena a gafilwego
ke…ka pele-…ke Khansele ye kgolo ya Sanhedrin godimo
kua. Eupša ka tsebelopele yaModimo,Modimo oMmeetšepele go
hwa lehu le. LeMo gafile ka diatla tše šoro le tše mpe. Le bapotše
Mokgoma wa Bophelo, Yo Modimo a mo tsošitšego. Gomme re
dihlatse tša yona.”
214 Fše, a moreri! O be a sa…o be ebile a sa kgone go saena
leina la gagwe mong, eupša o be a tseba Modimo. Ba rile “ba mo
lemogile gore O be a ne Jesu.” Nnete, ke kutollo ya semoya. Oo,
nna. Bjale, ke lena bao.
215 Kaine o be a no ba ka go wona mothalo woo, kereke yela ya
senama e ka mothalong wa go swana lehono. Kereke ya Semoya
e sa ne Pilara ya Mollo, e sa ne maswao, matete, e sa ne Kriste
wa go swana; a hlatsela tsela yohle go tšwa go kwana ye e hwago,
le ka serapeng sa Edene, go fihla go Tla la bobedi ga Kwana. Go
felela, go swanamaabane, lehono, le neng le neng.
216 Gomme mothalo wola wa Kaine, wa bodumedi le go natha le
go rutega, thwi go theoga go swana; go no swana, go no swana
letšatši le lengwe le le lengwe. Baswaswalatši le bahlomari, bjalo
ka ge Kaine a be a le wa Abele, ba bjalo lehono, gomme ba be
ba le gomme ba tla ba ka mehla; ba senama, basedumele. Yeo
ke nnete.
217 BjaleGenesi 3:8, gomme gape ke beile 20 fa, ke be ke lebeletše
lebakana la go feta:

Gomme Adama o biditše…Gomme Adama o biditše
mosadimogatša wa gagwe…Efa; gobane o be a le
mmago diphedi tšohle. (le a bona, e bile ka morago ga
ge phoro ye e šetše e diregile)

218 Kaine o be a le…“Bjale ema!” Le re, “Noga e ka kgona
bjang, sephente?”
219 Eupša, ngwanešu, šetša mo, Beibele ga e re o be a le sephente;
Beibele e rile, “O be a hlalefile kudukudu go dibata tšohle
tša naga.” O be a se segagabi, o be a le sebata. O be a le…
Gomme fao…

220 Gomme anke ke no le fa se bjalo ka seka se sennyane gare ga
rena, ge le rata. Ke fao saense yohle e hlakahlakanego. Selo sa
kgauswiuswi le motho ba kgonago go se hwetša, ke tšhimpanse.
Ke ba bakae ba tsebago seo? Eupša go ne se sengwe gare ga fao.
Ga ba kgone go dira marapo a tšhimpanse a kopane le marapo
a motho, efela ke selo sa kgauswiuswi. Ba kgona go mo tliša
godimo go tloga go nokolwane. Ba kgona go mo tliša godimo go
tloga go kolopisane. Ba kgona go mo tliša godimo go fihla go
phoofolo ye nngwe le ye nngwe. Ba kgona go mo tliša go bera.
Tšea bera o kgapolotše letlalo go yona, e no swana le mosadi
yo monnyane. E no ba selo sa go swana. Mo tšeele morago le se
sengwe le se sengwe, ba emiše fale, gomme eya godimo e goga
bokamosadi…emišamosadi kamokgwawoo. E no ba bjalo ka—
bjalo ka—bjalo ka bera. Leoto le kitimela ntle go swana, gomme
seatla se kitimela ntle ka mokgwa wo, go no swana le motho.
Eupša tšhimpanse e tla kgauswiuswi go feta seo. E nyakile, eupša
ga ba kgone go e hwetša.
221 Sephiri se sennyane sese, ge le nyaka go tseba. A le tseba
mo e lego gona? E utagetše go bona. Ba ka epa marapo ohle ba
nyakago. Ba ka epa…Babetli ba ka epa, le saense, gomme ba
gomme balatelanyi ba ka ela dikgapetla tša nako ka meelo ya
athomo, eupša ba ka se tsoge ba e swara. Kagobane e be e le
sephente e bego e swana le motho kudu go feta e ka ba eng gape e
bego e le lefaseng, gommeModimo o mo rogakile gomme ammea
godimo gampa ya gagwe, gomme a fetogela thwimorago go noga
a se ne go swana le motho. Bjale e no ngwaya hlogo ya gago, bona
borasaense, gomme anke ba tšee yeo lebakana.
222 Eupša Beibele e bega gore, “O be a le bohlale kudukudu go
dibata tšohle tša naga.” Yeo ke nnete. O be a le tšoene yela e
emago gare ga motho le kgabo, gomme Modimo o mo rogakile
gomme a mmea thwi morago godimo ga mpa ya gagwe ka baka
la—la selo se a se dirilego. O forile mosadi yo, gomme o belege
morwa wa gagwe wa mathomo e bego e le Kaine, ka morago ga
tlhago ya tšhušumetšo ya sephente mong, diabolo, yo a tsenego
ka go sephente, yo a dirilego seo.
223 Gommemorago o imile gomme o belege, o imile gape morago
ga ge a forilwe. Bjale šetšang, o forile, o nyakile…Gabotse, o
dirile phošo. Eupša o, ka kgonthe, o bile maleba ge a imile ka
monnamogatša wa gagwe, gobane e ka no ba e bile a mantši,
makga a mantši ka morago ga fao, dikgwedi tše ntši le matšatši
a mantši morago ga fao; o ka se kgone go bolela seo, ga re tsebe,
eupša o belege wa Adama.
224 Gomme yo mongwe ebile o bile le potšišo, o re, “Gabotse,
morwa…o rile o be a ile…Ge Kaine a tswetšwe, o rile ‘o
hweditše morwa go tšwa go Morena.’” Go felela, nnete, go ile
gwa swanela go ba. E be e le molao wa tlhago. Yeo e no ba tlwa
tsela yeo o lego lehono. Ge o tswalwa, Modimo ga a no tla fase le
go go dira. O lehlogedi la tatago le mmago. Gomme o tla ba…go

tla ba…bana ba gago ba tla ba mahlogedi a gago. Ke boikatišo
nako yohle, thwi go theoga go ya pele, boka mehlare ya peu le
dilo boka tšeo; eupša morago go ya go tlhago. Ke a holofela seo
se a e hlaloša.
225 Re na le nako ye kae? Ga re na le ye nngwe gape. Theetšang
ye botse ye go latela…ye re e hwetšago Lamorena: “Ka Moya
wo motee bohle re kolobeletšwa ka Mmeleng wo motee…” (Re
rata go tseba seo.) “…Kriste.” Ka nako…Bjale, ke nagana
ke hwetša mangwalo a mangwe, mangwalo a mabotse ka yeo
[Ngwanešu Branham o araba ye ka go Karolo ya II, temana ya
361, bjalo ka potšišo ya 60—Mor.].
226 Ye botse še, go no swana…A le ka ntumelela feela motsotso
wo motee goba ye mebedi go fetiša, go araba ye? E ka kgona go
ikaraba yonamong.
59. Ge—ge o re ba “babe ba ka se ke ba swa ka Gosafelego,”…

(Gabotse, bjale ke ne Hlatse ya Jehofa e a kitima, a ga ke
nayo?)…Ge o re ba babe ba ka se ke ba swa ka Gosafelego,
a o ra ka heleng goba ka letsheleng la mollo? Ke a tseba
e bolela ka go Kutollo (yeo ke tema ya 20) gore hele e tla
lahlelwa ka letsheng la mollo. Ge ba sa swe ka Gosafelego,
gona go direga eng ka bona?

227 Feela bjalo ka ge ke sa tšo fetša go bolela, ngwanešu goba
kgaetšedi, e ka ba mang a bilego; ba a fedišwa, ga ba sa le gona.
Ba bile le mathomo, gomme ba felela kua; ba no se sa ba selo
gape. Go tla ba bjang…ba tla swa botelele bjang, go no ba
bothata go bolela. Eupša, lebelelang, kua…
228 Ge o ka no hwetša se ka monaganong wa gago, o a bona,
go bonolo kudu. Go na le eupša mohuta o tee wa Bophelo bjo
Bosafelego, gomme bjoo bo tla ka Modimo Yenamong. Gomme
Modimo a nnoši ke Bophelo bjo Bosafelego. Ge le ka no fihla
fa ka go pukuntšu, lebelelang lentšu la Segerike Zoe. Zoe ke
“Bophelo bjo Bosafelego.”Bophelo bjo Bosafelego ke “Modimo.”
Gomme Jesu o rile, “Ke ba fa Bophelo bjo Bosafelego.” Gomme
ge le ka lebelela fa ka go pukuntšu, e rile, “Zoe.” Bjoo ke Bophelo
bjo Bosafelego bo nnoši bo lego gona. Ga go lefelo ka Beibele mo
E tsogego ya re go tla ba hele ya ka Gosafelego, e rile ba tla swa
“neng le neng le go ya go ile.”
229 Bjale, go hwetša lentšu “neng le neng” lebelelang aeon—
aeon. A le hlokometše ka mo Beibeleng? Ke ba bakae ba kilego
ba e kwa e bolelwa, “Gomme diaeon le ae-…”? Ke ba bakae ba
tsebago gore aeon ke “sekgala sa nako”? Gobaneng, nnete, mang
kapamang o a tseba gore aeon ke “sekgala sa nako.”
230 “Gomme ba tla swa lebaka la diaeon,” tšeo ke dikgala tša
nako. “Ba lahlelwa ka letsheng la mollo, gomme ba tla swa
lebaka la diaeon.”Diaeon di ra “dikgala tša nako.” Ba ka no swa
lebaka la mengwaga ye milione tše lekgolo eupša, mafelelong,
ba tla swanelwa ke go tla bofelong; go fedišwa, moka. Le a

bona, gobane se sengwe le se sengwe seo se sego sa phethagala
se fapošitšwe go tloga go sa go Phethagala; gomme se bile le
mathomo, kafao se swanetše go ba le bofelo.
231 Eupša rena ba re dumelago go Morena Jesu Kriste re ne Zoe,
“Bophelo bja Modimo Mong” ka go rena, gomme re ne Bophelo
bjo Bosafelego. E sego go ba le bophelo neng le neng le go ya
go ile, modiradibe o ne bophelo bja neng le neng le go ya go ile,
eupša re ne “Bophelo bjo Bosafelego.”
232 Ngwanešu Cox, e sego kgale go fetile, o be a dutše mo
patlelong pele re bea…marago ga ge re bile le maswika kua,
gomme o topile ye nnyane, fosile ya kgale, gomme o rile,
“Ngwanešu Branham, e bokgale bjo bakaakang?”
233 “Oo,” ke rile, “ka tatelano, o ka no re ke mengwaga ye
dikete tše lesome bokgale. Mohuta tsoko wo monnyane, nkokoi
ye nnyane ya lewatleng ye e phetšego nako ye nngwe, phoofolo ye
nnyane ya lewatle, e ka no ba e phetše moragorago ka go mabaka
a go feta.”
234 O rile, “E no nagana ka fao bophelo bja motho e lego bjo
bokopana go bophelo bjola.”
235 Ke rile, “Oo, eupša, ngwanešu, selo sela se ne bofelo, eupša
Bophelo bjo re nago bjona ka go Kriste ga bo ne bofelo. Sela
se ka no phela dineng le neng tše pedi goba tše tharo, eupša se
ka se tsoge sa ba le Bophelo bjo Bosafelego, gobane Bophelo bjo
Bosafelego bo tšwa goModimo a nnoši.”
236 Gosafelego, “Yo a kwago Mantšu a Ka gomme a dumela go
Yo a Nthomilego, o ne Bophelo bjo Bosafelego gomme a ka se
TSOGE a tla kahlolong eupša o fetile go tloga lehung go ya
Bophelong.” Ke lena fao, o hwetša Bophelo bjo Bosafelego ka go
ba modumedi. Mosedumele o ne bophelo bja neng le neng. Bja
Gosafelego…modumedi o ne Bophelo bjo Bosafelego, gomme a
ka se kgone go senyega gobane Ke bja Gosafelego.
237 Eupšamodumedi, o tla ya…Mosedumele o tla ya go kgabola
lefase, o tla ba le mahlomola, madimabe; se a se bitšago nako
e kgolo, “šatee, go ba le nako ye kgolo.” Basadi, beine, le nako
ye kgolo, o nagana o ya pele. O tla hwa, o tla ya ka letsheng la
mollo le sebabola wo o tšhumago, moo go swa go yago pele neng
le neng le neng le neng, gomme mohlongwe lebaka la mengwaga
ye milione tše lekgolo soulo ya gagwe e ka hlorišwa ka letsheng
la mollo le sebabola.
238 Ke…Le re, “A e tla no ba sebabola sa ka mehla?” Ke a
dumela se tla befa makga a dimilione go feta seo. Ke a dumela o
ka se kgone go se hlaloša ka mollo, ka mollo wa kgonthe. Lebaka
le nnoši le beago “ka mollo,” mollo wola ke selo sa go tshuma
kudukudu se re nago naso. O tshuma le go senya selo se sengwe
le se sengwe, mollo o a dira. Gabotse, gona, e tla ba ka kua, eupša
o tla ba le soulo ye e tla swanelago go otliwa go kgabola mohuta
tsoko…

239 Bjale, le swanetše go šetša lentšu mollo, gobane Moya wo
Mokgethwa o šomišwa “Moya wo Mokgethwa le mollo”; gobane
MoyawoMokgethwa o tšhuma sebe, le a bona, le go hlwekiša.
240 Eupša mollo wo, o tšwa heleng, e rile “letsha la mollo.”
Gomme e ka ba eng o lego, ke kotlo ka tlhorišo. Monna wa
mohumi o phagamišitše mahlo a gagwe, a le ka heleng, gomme
o rile, “Romela Latsaro ka meetse a mannyane godimo ga
menwana ya gagwe, go bea godimo ga dipounama tša ka, gobane
dikgabo tše di a ntlhoriša.” Le se ke la nagana ga go hele ye e
tšhumago, gomme hele ya kgonthe, e gona. Ge go na le diabolo
wa kgonthe, go ne hele ya kgonthe.
241 Eupša, le a bona, se sengwe le se sengwe se se fapošitšwego se
ne bofelo go sona, gobane mafelelong se swanetše go tla morago
go bosekegi bjola le bokgethwa bja Modimo. Gomme Modimo
ke wa Gosafelego; gomme ge re ne Bophelo bja ka Gosafelego,
Modimo o ka go rena, gona re ka se kgone go hwa gape go feta
Modimo a ka kgona go hwa. Ke lena fao.
242 Bjale, sehlogo ka kgonthe se itlhaloša Sonamong, le a bona,
le go e dira nnete. Bjale, a re boneng, ke bile le…Ga ke tsebe ge
eba…Ee:

“Go tla—go tla direga eng ka bona?”
243 Ba a fedišwa, ga ba sa le gona: soulo e a ya, moya o a ya,
bophelo bo a ya, mmelel o a ya, dikgopolo di a ya, mogopolo
o a ya.
244 Gomme go ka se sa ba dikgopolo ebile tše mpe, goba ya tsoge,
ya tsoge ya direga, ka Letagong. Yeo ke nnete, e tla ba…A o ka
eleletša, gore fa go tla ba batho godimo fa ka go karolo ye…?
245 A Beibele ga e re, “Ebile le dikgopolo tša yo mobe di tla
senyega”? Tšona dikgopolo tša bjona di tla senyega.
246 Fa go tla ba motho godimo fa, fa go Modimo Yena yo Mogolo
yo Mokgethwa fa, le go tsebeng gore thwi ntle mošola go ne
molete ka disoulo tše di swago ka go wona? Gobaneng, woo o
ka se kgone go ba Legodimo. Tšona dikgopolo, wona mogopolo,
se sengwe le se sengwe se se fapošitšwego, kgopolo ye nngwe
le ye nngwe ye mpe, se sengwe le se sengwe se tla senyega, le
se sengwe le se sengwe se e lego se sebe ka go sona. Gomme re
ka se be selo eupša go seka, ka Zoe, Bophelo bja Modimo; go
ya Bokagosafelego le lebaka la mengwagangwaga le tokologela
pele, le pele, le pele, le pele, le pele; Bo ka se tsoge bja fela, bo ka
Gosafelego!
247 “Ba ile ka kotlong ya kagosafelego, eupša baloki ba ile
ka Bophelong bjo Bosafelego.” Le a e hwetša? Kotlo ya
kagosafelego, Bophelo bjo Bosafelego, a phapano.
248 Bjale, le a bona, ga e…Bjale, ke a tseba, go lena, barategi
ba ka ba bannyane ba baswa, Ga ke—ke re go leka go itšweletša
nnamong bjalo kamotsebatšohle. Ge ke dira seo…

249 Bjale, ke ne tše tharo goba tše nne dipotšišo tše dingwe tše
botse. Ke tla di topa Lamorenamosong,Morena ge a rata.

250 Bjale, lebelelang. Le a bona, tše di tsoša dipotšišo. Ke nna
moreri wa kgale. Ke—ke—ke—ke ne mengwaga ye masomepedi
tshela ka bodireding. Gomme ke—ke thabela se kudu, gore nka
kgona go re, ya ka…Ga se nke ka tsoge ka leka go leka go neela
e ka ba eng ka bophelong bja ka ntle le ge se utolotšwe pele.
Gomme ke leboga kudu gore Morongwa wa Morena…Mo ke
se nago thuto, ga go bokgoni. Gomme Morongwa yo o tla fase,
gomme o bile thušo ya ka e rometšwego go tšwa go Modimo.
Gomme ga se A tsoge ampotša selo setee eupša se se sepelelanago
go felela go tloga go Genesi go ya go Kutollo ka seo, bontši go
fihla…Ke ngwadile ka pelapela ge A rile “Gomme o—gomme o
tla tšea mpho ya phodišo Kgethwa.” Gomme ke e beile fase feela
ka tsela ye A e boletšego.

251 Gomme e ka ba mengwaga ye meraro moragonyana, molaodi
o bileditše šedi ya ka—ya ka go yona, o rile, “NgwanešuBranham,
a o lemogile yeo? E phethagetše kudu go fihla A go boditše
‘mpho.’”

252 Le a bona, ga se a tsoge a rile “yonampho.” Gomme ye nngwe
le ye nngwe—ye nngwe le ye nngwe ka Beibeleng…mpho ye
nngwe le ye nngwe ke “yona mpho” eupša phodišo Kgethwa,
gomme ke “mpho.” Ke “dimpho tša phodišo.” O ka kgona go ba
le mehuta yohle ya dimpho tša phodišo, ditsela tša go fapana.
Eupša, ye nngwe le ye nngwe gape ke “yonampho”: “yona”mpho
ya seprofeto, “yona” mpho ya se. Eupša phodišo Kgethwa e ka
bontši: “dimpho.” Gomme ga se ka tsoge ka lemoga seo, gore
Moya wo Mokgethwa o phethagetše bjalo. Oo, a go šegofatšwe
Morena!

253 A le a kwešiša gore Moya wo Mokgethwa wa go swana wo
o ngwadilego Beibele yeo, ka banna ba makgolo, mengwaga
ye makgolo go katogana…gomme ga go yo motee wa bona a
fapogilego go tloga go seng sa bona, yo mongwe le yo mongwe ba
be ba feletše; gomme yomotee ga se a tsoge a kwaka yomongwe.

254 Gomme Paulo o ile tlase, gomme o be a le tlase ka Arabia,
gomme ga se a tsoge ebile a etela Jerusalema lebaka lamengwaga
ye lesomenne, eupša o bile tlase ka Jerusalema le tlase…o ile go
tloga…ga se a tsoge a ile Jerusalema. Eupša tlase ka Arabia,
gomme o ile a thoma go rera, ga se a tsoge ebile a bone Petro le
ka moka ga bona lebaka la mengwaga ye lesomenne. Gomme ge
ba etla mmogo , ba be ba rera sona selo sa go swana: kolobetšo
ya meetse Leineng la Jesu Kriste, le phodišo Kgethwa, le maatla
a Modimo.

255 Oo! Ke thabile bjang gore ke kgona gore ke nna yo mongwe
wa bona:

Yo mongwe wa bona, ke nna yo mongwe wa
bona,

Ke thabile bjang gore ke kgona go re ke nna yo
mongwe wa bona; (haleluya)

Yo mongwe wa bona, ke nna yo mongwe wa
bona,

Go no thaba gore ke kgona go re ke nna yo
mongwe wa bona.

Go na le batho e ka ba kae le kae,
Bao dipelo tša bona tšohle di laumago,
Ka mollo wo wo o welego ka Pentecost,
Wa go ba hlwekiša le go ba dira ba hlweke;
Oo, o a tuka bjale ka pelong ya ka,
Oo, letago go Leina la Gagwe!
Ke thabile bjang gore ke kgona go re ke nna yo
mongwe wa bona.

Ba be ba kopane ka kamoreng ya godimodimo,
Bohle ba rapela ka Leina la Gagwe,
Ba be ba kolobeditšwe ka Moya wo
Mokgethwa,

Gomme maatla bakeng sa tirelo a tlile;
Bjale seo A se diretšego bona tšatši lela
O tla go direla go swana,
Ke thabile bjang gore ke kgona go re ke nna yo
mongwe wa bona.

Ke nna yomongwewa bona, ke nna yomongwe
wa bona,

Ke thabile bjang gore ke kgona gore ke nna yo
mongwe wa bona; (haleluya)

Yo mongwe wa bona, yo mongwe wa bona,
Ke thabile bjang gore ke kgona go re ke nna yo
mongwe wa bona.

256 Theetšang, ke nemolaetšawomonnyane bakeng sa lena:
Etla, ngwanešu wa ka, nyaka tšhegofatšo ye
Yeo e tla go hlwekiša pelo ya gago go sebe,
Yeo e tla thomago dipele tša lethabo go lla
Gomme ya boloka soulo ya gago e lauma;
Oo, o a tuka bjale ka pelong ya ka,
Oo, letago go leina la Gagwe,
Ke thabile bjang gore ke kgona go re ke nna yo
mongwe wa bona.

257 A ga wa thakgala o yo mongwe wa bona? Ke eng? Ke Moya
wo o utollago. Ke kutollo ya Modimo, “Godimo ga leswika le.”
Ga ke tshwenyege ge pišopomogolo…
258 MopristawaKatoliki o dutše, e sego kgale go fetile, ka ntlong
ya ka. Gomme o rile, “Mna. Branham, ke tlile go go botšiša
potšišo.”

Ke rile, “Go lokile, mohlomphegi.”
O rile, “Ke ne lengwalo fa go tšwa go pišopo, go tla gowena.”
Ke rile, “Go lokile, mohlomphegi.”

259 O rile, “Ditatamente tše o di dirago, a o ka phagamiša seatla
sa gago gommewa ena ka potego o tla bolela therešo?”
260 Ke rile, “Nka se ke.” Ke rile, “Beibele e rile, ‘Le se ke la ena
le gatee, ka magodimo goba ka lefase (gobane ke bogatanao tša
Ka). Anke diya tša lena e be aowa le ya.’ Ge pišopo a nyaka go
kwa se ke swanetšego go se bolela, o tla tšea lentšu la ka bakeng
sa sona. Ge a sa dire, ga ke ene.”
261 Moprista yo monnyane yo fa ka kerekeng ya Sacred Heart,
o rile, “A o kolobeditše Pauline Frazier ka tšatšikgwedi le le
itšegoitšego?”
262 Ke rile, “Ke dirile, mohlomphegi, tlase kaNokeng yaOhio.”
263 O rile, “O mo kolobeditše bjang?”
264 Ke rile, “Ke mo kolobeditše ka go mo inela ka fase ga meetse
Leineng la Morena Jesu Kriste.”
265 O e beile fase. O rile, “O a tseba, kereke ya Katoliki e be e
kolobetša ka mokgwa woo.”

Ke rile, “Neng?”
O rile, “Ka lebakeng la pelepele.”
Ke rile, “Lebaka lefe la pelepele?”
O rile, “Gabotse, mo mathomong.”
Ke rile, “Mathomong afe?”
O rile, “Ka Beibeleng.”
Ke rile, “O ra pelepel-…ka go—ka go barutiwa?”
O rile, “Kgonthe.”
Ke rile, “A o bitša Makatoliki, goba, ba—ba…? O re

morutiwa e be e le Makatoliki?”
O rile, “Nnete, ba be ba le.”
Ke rile, “Ke naganne kereke yaKatoliki ga se ya fetoga?”
O rile, “Ga e.”

266 Ke rile, “Gobaneng gona Petro a rile, ‘Sokologang, gomme le
kolobetšweng Leineng la Jesu Kriste’? Gomme o bolela gore e be
e le…gore o be a le mopapa?”
267 “Ya.”
268 “Gona gobaneng le kolobetša leineng la ‘Tate, Morwa le
MoyawoMokgethwa’? Gomme o inetše, gomme le a fafatša. Bjale
go diregile eng?”
269 O rile, “Eupša, o a bona,” o rile, “kereke ya Katoliki e ne
maatla go dira e ka ba eng ba nyakago go se dira.” Huh.

270 Ke rile, “Gomme o biditše barutiwaMakatoliki?”
271 Yena a re, “Ya.”
272 Ke rile, “Mohlomphegi, ke ne Josephus, ke ne Foxe’s Book
of Martyrs, Ke ne Pemberman’s Early Ages, ke ne Hislop’s
Two Babylons, dihistori tša bogologolo kudukudu tše di lego
gona lefaseng, mpontšhe ka kua moo kereke ya Katoliki e
kilego ya hlomamišwa goba e kilego ya tla ka go mokgatlo…
mengwaga ye makgolotshela ka morago ga lehu la moapostola
wa mafelelo.”

“Oo,” o rile, “re dumela se kereke e se bolelago.”
Ke rile, “Ke dumela se Beibele e se bolelago.” Le a bona?
“Gobaneng,” o rile, “Modimo o ka kerekeng yaGagwe.”

273 Ke rile, “Modimo o ka Lentšung la Gagwe.” Gomme ke rile,
“Ge…”O rile…Ke rile, “Beibele ga e reModimo o ka kerekeng
ya Gagwe, eupša Beibele e re Modimo o ka go Lentšu la Gagwe.
‘Mathomong go be go le Lentšu, gomme Lentšu le be le le le
Modimo, gomme Lentšu le be le le Modimo; gomme le dutše
magareng ga rena.’” Yeo ke nne. Ke rile, “Modimo o ka Lentšung
la Gagwe.”
274 O ile pele ntle le go bolela yeo. O rile, “Gabotse, ga se ra
phegišana,” o rile, “gobane o dumela go Beibele, ke dumela go
kereke.”
275 Ke rile, “Ke dumela gore Beibele ke Lentšu le le hueditšwego
la Modimo gomme ga go thulano e tee ka go Lona. Gomme Ke
Lentšu la Modimo, dipolane tša Gagwe bakeng sa mabaka ka
moka a tlago. O rile, ‘Magodimo le lefase di tla feta eupša Lentšu
laKa le ka se ke la feta.’ Yeo ke nnete. Ke dumela Lentšu.”
276 O ile ntle go Mdi. Frazier. O rile, “Mdi. Frazier, a o ka saena
pampiri fa go dumela gore masetsana wa gago a ka kgona go ba
moleloko wa kereke ya Katoliki?”
277 O rile, “Bokaone ke sepele le yena go ya lebitleng.”
278 O rile, “Dihlong go wena.” O rile, “O swanetše go leboga gore
mosetsana yola o tšwetše ka ntle ga ditšiebadimo tšela, go ya ka
kerekeng ya Katoliki.”
279 O rile, “Go ka reng ge e be e le mosetsana wa gago a etla
kerekeng ya ka, o be o tla reng ka yona?”
280 “Oo,” o rile, “yeo e a fapana.”
281 O rile, “Aowa, ga e.” O tsebile o be a le felotsoko ge a be a
tlogela mosadi yo monnyane yola ntle kua. O tsebile o be a le
felotsoko. O rile, “Bjale, lebati la go swana le bulegile le o tsenego
ka lona.”
282 Le a bona, yeo ke tsela. O se ke wa thulwa, ga wa swanela
go thulwa. Ge Modimo a eme le wena, ke mang a ka bago
kgahlanong le wena? Nnete! Bothata bja yona lehono ke, le ne



44 LENTŠU LEO LE BOLETŠWEGO

leraponkabe sebakeng sa lerapo la mokokotlo. Emelang Modimo
gomme ka nnete!
283 Moya wo Mokgethwa wa go swana wo wa go tla fase
godimo ga baapostola bale le morago ka go mabaka, o sa le ka
Kerekeng ya Gagwe lehono, bao Modimo a ikutolotšego go bona
Yenamong. “Ga se yo a ratago, goba yena yo a kitimago, eupša
Modimo yo a bontšhago kgaogelo.” Ke Modimo, ka kgetho ya
Gagwe, o tliša batho gomme o bula mahlo a bona. O be o ka se
tsogewaLe bona, o sefofu, gomme o ke se tsogewa bona ntle le ge
Modimo a bula kwešišo ya gago. Beibele e rile o sefofu, gomme
ga o kgone go bona. Ga go hlokege go wena go leka. Ka thuto
yohle, dipasari o ka kgonago go di hwetša, o no foufala kutšwana
kgafetša.
284 Bjale, lena Church of Christ fa, “le bolela mo Beibele e
bolelago, le go homola mo e homotšego,” go reng ka a mangwe a
Ye? Le homotše ka maatla go Yeo. Nnete.
285 Le a bona, go tšea Therešo ye e utolotšwego ya semoya.
Ka gona Modimo o tla fase gomme a ikutolla Yenamong le go
Le hlatsela go ba Therešo. Amene! Le a Mo rata? Le nna ke a
dira. Amene.
286 Go lokile, lena bohle Mamethodist le nyaka go šikinya diatla
le Mabaptist bjale? LenaMapresbyterian?
287 “Bjale,” le re, “Ngwanešu Branham, a o ntšhakopanelong
Mabaptist le Mapresbyterian ba ba sa kol-…?”
288 Aowa, mohlomphegi, ga ke dire. Ke ba tšea go ba banešu ba
ka. Gofelela! Ga ke tshwenyege ge o se wa kolobetšwa le gatee,
ge o kolobeditšwe leineng la “Rosa ya Sarona, Lili ya Moeding,
le Naledi yaMoso,” yeo e ka se be…yeo e tla ba botse feela bjalo
ka “Tate, Morwa, Moya wo Mokgethwa.” E no ba dithaetlele tše
tharo. O be a le Rosa ya Sarona. A O be? Lili ya Moeding, Naledi
ya Moso, tšohle tšeo. Nnete, O be a le. Selo se tee feela goba se
sengwe. Eupša sese e lego sona: tsela ya go nepagala ya Lengwalo
ke Leineng la Jesu Kriste. Ge le nyaka tsela ya Lengwalo, yeo ke
tlwa. Yeo ke tsela ya go nepagala.
289 Bjale, ge o kolobeditšwe leineng la “Tate, Morwa, le Moya
wo Mokgethwa,” o ikwele gore e lokile, amene. Ge e le karabo ye
botse goModimo go ya go letswalo la go seka goModimo, amene.
Eya thwi pele, le a bona.
290 Eupša bokgole bjo ke amegago, bokgole bja karolo ya ka, ge
o be o ka mpotšiša, wa re, “Ngwanešu Branham, a ke swanela go
kolobetšwa gape?”Ke be ke tla re, “Ee,” bakeng sa karolo ya ka.
291 Mosadi yo monnyane o tlile fa letšatši le lengwe, o rile,
“Morena o mpileditše go ba moreri.” Ga se nke ka dumela seo,
e sego go feta ke dumela gore—gore o swanetše go taboga ka
godimo ga ngwedi. Gomme o…

292 Ke rile, “Gabotse, seo se botse kudu, kgaetšedi.” Ke rile, “A
o nyetšwe?”

“Ee.”
“O ne bana ba babedi?”
“Ya.”
Ke rile, “Ke eng…? A monnamogatša wa gago o

phološitšwe?”
“Aowa.”
Ke rile, “O ya go dira eng ka yena?”
“Ke ya go mo tlogela gae.”

293 Ke rile, “Yeo ke tšeletši ye kaonekaone diabolo a kilego a ba
le yona. O mosadi yo mobotse le go thoma, gomme o ngwegela
ntle fa ka tšhemong, o tla ba tšeletši ya mehleng le senepša sa
diabolo. Gommemonnamogatša wa gago, gae, monna yo moswa,
gomme o mo tlogela le bana ba babedi; o tla thoma go kitima
tikologong lemosadi yomongwe, gomme digotlane tše di tla ba le
papa yomongwe le lengwe la matšatši a.” Ke rile, “Lefelo la pele,
ge Modimo a biditše mosadi, O thulana le Lentšu la Gagwe.” Ke
rile, “Bjale, ge o nyaka go, seo se lokile.” Ke rile, “Bjale, tlhatho,
o re Morena o go fa tlhatho. A o nyaka go ya ntle, sefaleng, le go
e leka?”
294 O rile, “Ee.” Gomme le bona se se diregilego.
295 Le a bona, ke mafolofolo. E swanetše go tšwa go Lentšu. Ge e
se ka goLentšu, gona ga se ya loka.Ga ke tshwenyege semaikutlo
a gago a lego sona, ga se ya loka. Amene! Seo se kwagala gabotse.
Amene!
296 Go lokile:

Re tla sepela ka seetšeng, seetša se sebotse
bjalo,

Go tšwa moo marothi a phoka ya mogau a
kganyago;

Phadima gohle go re dikologa mosegare le
bošego,

Jesu, seetša sa lefase.
Lena bohle bakgethwa ba seetša begang,
Jesu, seetša sa lefase;
Gona dipele tša Legodimo di tla lla,
Jesu, seetša sa lefase.
Re tla sepela ka seetšeng, seetša se sebotse
bjalo,

Go tšwa mo marothi a phoka…
Phadima gohle go re dikologa mosegare le
bošego,

Jesu, seetša sa…

297 Bjale ke nyaka yo mongwe le yo mongwe go retologa thwi go
dikologa le go šikinya diatla, ditsela tše nne, le yo mongwe le yo
mongwe bjale, ge re opela ye gape:

Re tla sepela seetšeng, seetša se sebotse,
(amene)

Go tšwa moo marothi a phoka ya mogau a
kganyago;

Phadima gohle go re dikologa mosegare le
bošego,

Jesu, seetša sa…
298 A le rata Mamethodist? e reng “Amene.” [Phuthego e
re, “Amene.”—Mor.] Mobaptist? Mopresbyterian? Mokatoliki?
Mo…Oo, le ba rata bohle? e reng “Amene.” [Phuthego e re,
“Amene.”—Mor.]

Re tla sepela seetšeng, bots-…(šikinyang
diatla, ge re eya)

Oo, go tšwa moo marothi a phoka a mogau a
kganyago;

Phadima gohle go re dikologa mosegare le
bošego,

Jesu, seetša sa…
299 Pele re opela pina ya rena ya go phatlalala…Bjale, go a
kgonega gore ke tla ba fa gape Lamorena. Bjale, morago ga fao
nka se be morago gape go fihla morago ga Krisemose. Le a bona,
gobane ke ya Michigan, go tloga Michigan go ya Colorado, go
tloga Colorado godimo go ya Idaho, go tloga Idaho godimo go
ya ka California, gomme re tla ba morago. Gomme go a kgonega
(ke le nyaka le nthapediše) ke tla ba kaWaterloo, Iowa, go thoma
ka Janaware masomepedi nne go fihla Febereware la pedi. Le a
bona, arena ye kgolo yela kua, ke sa tšo hwetša mogala lebakana
la go feta, gomme ke na le go tloga bjale go fihla Lamorena go
rapela. Le a bona, kaWaterloo, Iowa, e lego kgauswi bjale.
300 Eupša bjale, elelwang, theetšang kgašo ya ngwanešu ka iri
ya senyane, Mokibelo mosong. Re tla mo leletša le go mo dira a
tsebe. Gomme e tla godimo go WLRP, khothethe ya Neville ka
iri ya senyane, Mokibelo mosong. Re tla…Ge ke—ke sa fihle
go tšona, Ngwanešu Neville o tla feleletša dipotšišo. A o tla,
Ngwanešu Neville, bakeng sa Lamorena mosong? [Ngwanešu
Neville o a sega le go re, “Taelo ye kgolo”—Mor.] Gabotse,
lebelela, ge o tsena bothateng, ke tla kitima le wena. O tla
lebelela. Go lokile.
301 Go lokile:

Tšea Leina la Jesu le wena,
Ngwana wa mahloko le madimabe;
Le tla go fa thabo le khomotšo,
Oo, le tšee gohle mo o yago.

Leina le bohlokwa, O bose bjang!
Kholofelo ya lefase le thabo ya Legodimo;
Leina le bohlokwa, Leina le bohlokwa, O bose
bjang! Bose bjang!

Kholofelo ya lefase le thabo ya Legodimo.
302 Bjale, ge le nyaka go tseba Mobaptist yo a dumelago go go
goelela, woo ke mohuta wa go goelela ke dumelago ka go wona.
Mme wa go tšofala a nnogo go dula fale, gomme Moya o tla
godimo ga gagwe. O thomile go goeletša, ga se nke a kgona go e
swara, o sepeletše morago gomme a gokarela morwedi wa gagwe.
Ke ka tsela ye ke ratago go e bona. Amene. Ao ke a mabotse ka
kgonthe, a fešene ya kgale, maikutlo a go kwewa ka pelo. Oo,
nna, wa go tšofala—wa go tšofala, wa go nokwa, mokgethwa wa
go butšwa, wa go ba komana go ya gae Letagong. O nno letela
dipitšo, le a bona, o no ba le nako ya gomakatša.

Go lokile, Ngwanešu Neville bjale, e ka ba eng a nyakago go
e dira. 

